
Dª  ROSA-ANA  PRADA  QUEIPO  SECRETARIA  DO  CONCELLO  DE  AMES  NA 
PROVINCIA DA CORUÑA

CERTIFICO:  QUE  O  PLENO  DESTE  CONCELLO  LEVOU  A  CABO  SESIÓN 
ORDINARIA  O  DÍA  27  DE  MAIO  DE  2010.  DESA  REUNIÓN  REDACTOUSE  A 
CORRESPONDENTE ACTA QUE É DO TEOR LITERAL SEGUINTE

ACTA DA SESIÓN ORDINARIA LEVADA A CABO POLO PLENO DO CONCELLO O 
DÍA 27 DE MAIO DE 2010.-

No Salón de Sesións da Casa do Concello de Ames, ás vinte horas e trinta minutos 
(20.30)  do  xoves  27  de  maio  de  2010,  reúnese  o  Pleno  do  Concello  en  sesión 
ordinaria  de primeira convocatoria,  baixo a presidencia  do Sr.  alcalde don  Carlos 
Antonio  Fernández  Castro  e  coa  asistencia  das/os  señoras/es  concelleiras/os 
seguintes:

Grupo municipal socialista Grupo municipal Popular Grupo municipal do BNG
Patricia Conde Lois
Carmen Fraga Crespo
Mª Isabel González Cancela
José Manuel Miñones Conde
Gustavo Nieto Santiago
Úrsula Seijas Seoane
José Varela Abeledo
Francisco Villaverde Marcos

Santiago Amor Barreiro
Mª Dolores Fernández Álvarez
Ramón García Argibay
Emilio Martínez Carballeira
Bernardo Moar Míguez
José Pérez Bello
Alfonso Rey López

Olalla Alvite del Río
Xosé M. Fernández López
David Santomil Mosquera
Vítor Vicente Díaz
Mercedes Vidal Baamonde 

Actúa como secretaria a titular da Corporación dona Rosa-Ana Prada Queipo.

Asisten  a  señora  interventora dona  María del  Carmen  Castro  Louzao  e  o  señor 
tesoureiro don Santiago González Prado.

O señor  alcalde  don  Carlos  Antonio  Fernández  Castro saúda  a  todas/os  as/os 
presentes e da comezo a sesión ordinaria do Pleno municipal correspondente ó día 
27 de maio de 2010. 

A) PARA DAR CONTA:

Punto Primeiro.- Dar conta dos decretos ditados pola Alcaldía dende a última 
sesión plenaria ordinaria.

O señor alcalde informa á Corporación que os decretos ditados pola Alcaldía dende a 
última  sesión  plenaria  ordinaria  estiveron  a  disposición  de  todas/os  as/os 
concelleiras/os na Secretaría Xeral, engadindo que o acceso aos decretos é libre para 
todas/os as/os concelleiras/os en calquera momento na Secretaría Xeral do Concello, 
e  que  con  ocasión  da  convocatoria  dos  plenos  ordinarios  o  que  teñen  a  súa 
disposición é o libro oficial, en papel timbrado e numerado, ademais dos duplicados 
existentes nos distintos departamentos do Concello. 

Informa o señor  alcalde  que dende  o  decreto  de convocatoria  da anterior  sesión 
plenaria  ditáronse  un  total  de  109  decretos,  sendo  o  decreto  nº  485/2010  o 
correspondente á convocatoria desta sesión.

B) PARA DELIBERACIÓN E ACORDO:

Punto Segundo.- Aprobación, se procede, da acta anterior.

Informa o señor alcalde que a acta que se somete a consideración da corporación é a 
correspondente á sesión plenaria de 29 de abril de 2010, preguntando se hai algunha 
intervención ao respecto e solicitando a palabra o voceiro do grupo municipal popular 
don Santiago Amor Barreiro, que di que esta mesma mañá fixo ante a secretaría do 
concello  unha  serie  de  consideracións  á  acta.  Responde  dona  Rosa  Ana  Prada 

Queipo que  efectivamente se fixeron consideracións  e son as seguintes: na páxina 
12 onde di “colexio” debe dicir “novo colexio”, na mesma páxina no parágrafo sétimo, 
onde di “intereses de demora” deberá dicir “intereses de demora que xeneren esas 
facturas”, na páxina 14 se recollerá expresamente  en relación á RPT que “se fixo xa 
hai anos e que debería de ser un punto e final a esa situación que se estaba a vivir no 
noso concello”, e no rogo de don Alfonso Rey a palabra “solo” debe substituírse por 
“adoito”.

A acta correspondente á sesión ordinaria de 29 de abril de 2010, coas apreciacións 
do  grupo  municipal  popular  recollidas,  queda  aprobada  por  unanimidade  da 
corporación municipal.

Punto Terceiro.- Toma de coñecemento polo Pleno da renuncia do concelleiro 
don José Pérez Bello.

Informa o señor alcalde que con data 22 de maio de 2010 tivo entrada no rexistro 
xeral do concello un escrito subscrito polo concelleiro do grupo municipal popular 
don  José  Pérez  Bello  dirixido  á  Alcaldía,  para  comunicar  a  súa  renuncia  como 
concelleiro  por motivos estritamente persoais. O señor alcalde da lectura ao escrito 
de renuncia, para continuar que presentado o sábado e tendo lugar a convocatoria do 
pleno  o  luns,  tras  consultar  ao  propio  señor  Pérez  Bello,  decidiuse  a   súa 
incorporación á orde do día desta sesión para a toma en coñecemento polo pleno. 
Acudindo á candidatura do Partido Popular, figura como a persoa seguinte na lista 
dona Aída García Iglesias co nº 9, a cal  compareceu esa mesma mañá para informar 
que por razóns laborais non pode asumir o cargo de concelleira,  renunciando por 
tanto  anticipadamente  e  por  escrito  a  cubrir  a  vacante.  En  virtude  da  lexislación 
vixente e  sustentado nun informe da secretaría xeral, unha vez tomado coñecemento 
das  dúas  renuncias,  o  pleno  declarará  a  vacante  producida  e  solicitará  á  Xunta 
Electoral Central a expedición de credencial a favor do seguinte candidato na lista, 
que  resulta  ser  dona  Ana  Ruso  Valiño,  e  unha  vez  expedida   credencial,  tomará 
posesión no primeiro pleno que se celebre.

Intervén o concelleiro do grupo municipal popular don  José Pérez Bello para dicir 
ate aquí chegou a miña etapa como concelleiro de Ames, a cal compartín, con algúns 
compañeiros sete anos e con outros tres, mandando un saúdo aos concelleiros que 
estiveron aquí noutras corporacións, especialmente aos do grupo municipal popular 
por ter  sido os que me invitaron a formar parte do seu grupo. Tamén saúdo aos 
traballadores do concello polas atencións que tiveron  e aos veciños que me apoiaron 
durante  este  tempo.  Aos  presentes  compañeiros  de  corporación  lles  digo  que, 
sabéndoo xa os do grupo municipal popular, os dos grupos municipais socialista e do 
BNG me teñen á súa disposición para calquera cousa que precisen e  poida facer, 
que non polo feito de deixar de ser concelleiro deixen de falar comigo.

A continuación os presentes, postos en pé, aplauden ao concelleiro saínte, tomando a 
palabra o señor alcalde don Carlos Antonio Fernández Castro, quen dirixíndose ao 
señor Pérez Bello di: como alcalde, á recíproca do que vostede acaba de dicir e antes 
de que abandone o asento de concelleiro, quero primeiramente agradecerlle o traballo 
desenvolvido durante o tempo que pertenceu a esta corporación municipal, así como 
as contribucións que leva feito na vida municipal  de Ames. Efectivamente,   todos 
ostentamos a representación das persoas que delegaron en nós co seu voto, creo 
honestamente  que  todos,  dende  cada  unha  das  posicións  que  nos  toca  ocupar 
tentamos facelo sempre o mellor posible en defensa desas posicións, e sen dúbida 
algunha o feito de pasar por estas corporacións e ter a honra de ser representantes 
dos compañeiros/as e veciños/as é algo que corresponde a un número moi reducido 
de  persoas  e  polo  tanto  creo  que  temos  todo  o  dereito  do  mundo  a  sentirnos 
orgullosos de formar parte da corporación municipal, polo tanto sinta vostede orgullo 
tamén de deixar aquí uns amigos, que independentemente dos posicionamentos do 

grupo político que nos toca facer e facemos con coherencia,  mesmo ás veces con 
contundencia, somos persoas e sabemos valorar tamén a quen pasa por un momento 
da súa vida, aínda que estean sentados nos bancos do seu grupo político. Estamos 
moi agradecidos polo seu traballo e pola súa cortesía, polo seu talante de mostrarse 
como unha persoa que será amigo de todos nós, e quero  manifestar na parte que me 
toca que, á recíproca, aquí deixa tamén amigos para canto necesite.

Intervén o voceiro do grupo municipal do BNG don Xosé Manuel Fernández López 
para dicir, dirixíndose ao señor Pérez Bello: En representación do grupo municipal do 
BNG quero transmitirche tamén o noso agradecemento, durante todos estes anos 
houbo unha relación cordial, independentemente de que ás veces discutíramos por 
ter  posicións  políticas  diferentes,  pero  creo  que  a  relación  foi  moi  cordial. 
Agradecidos,  e  dicir  que  efectivamente  é  un  orgullo  estar  nestas  corporacións 
municipais, en nome do BNG desexámosche o mellor, sabes que contas cuns amigos 
e que nos seguiremos vendo.

Seguidamente o concelleiro saínte abandona o  asento de concelleiro.

Finalizadas as intervencións o pleno da corporación toma coñecemento da renuncia 
ao cargo de concelleiro de don  José Pérez Bello así como da renuncia anticipada 
presentada pola seguinte candidata da lista na que se produciu a vacante, dona Aída 
García Iglesias, ambas renuncias foron presentadas por escrito mediante rexistro de 
entrada e non ofrecen dúbidas da súa autenticidade.

Tomado coñecemento de ambas  renuncias o pleno acorda solicitar a expedición de 
credencial  a  favor  da  seguinte  candidata  da  lista  na  que  se  produciu  a  vacante, 
Partido Popular (PP) que resulta ser dona Ana Ruso Valiña, a cal terá dereito a tomar 
posesión no primeiro pleno que se celebre unha vez recibida a credencial. 

C) PARA CONTROL DO GOBERNO:

Punto Cuarto.- Comparecencia do concelleiro delegado de Sanidade, Reforma 
Administrativa e Calidade na Administración, don José Manuel Miñones Conde, 
solicitada polo grupo municipal popular.

Intervén o concelleiro do grupo municipal popular don Ramón García Argibay para 
dicir: 

O motivo de pedir  esta comparecencia non é mais que co obxecto de clarexar a 
lamentable situación producida polo acceso dos servizos informáticos ás instalacións 
do grupo municipal popular sen autorización previa o pasado 14 de abril de 2010.

Neste momento solicita a palabra o voceiro do grupo municipal do BNG don  Xosé 
Manuel  Fernández  López para  dicir:  Unha cuestión de orde,  penso que noutras 
comparecencias seguíase a quenda de intervencións habituais.

Toma a palabra o señor alcalde don  Carlos Antonio Fernández Castro  para dicir: 
Penso que non  é como se se tratase dunha moción, hai un grupo propoñente que 
debe defender a súa petición e a partires de aí abrimos as quendas de intervencións. 
A continuación solicita a opinión ao respecto da señora secretaria do concello dona 
Rosa Ana Prada Queipo, que o ratifica. 

Continúa o señor  García Argibay expoñendo que a súa presentación, que di será 
breve.    O  14  de  abril  se  fixo  unha  intromisión  nos  equipos  do  grupo municipal 
popular,  mesmo en  equipos  privados,  e  se  observamos a  diferencia  de  datas,  a 
intrusión foi o 14 de abril e a data en que se rexistra a solicitude de comparecencia 
hai  cinco días. Unha vez que detectamos a intrusión nos puxemos en contacto cos 
técnicos responsables do departamento informático para que nos dixeran cales eran 
os motivos e nos dixeron que seguían instrucións do concelleiro que nuns días nos 

chamaría,  démoslle  uns  días  de  marxe,  do  14  ao  19  e  en  vista  de  que  esas 
aclaracións non se produciron e en vista de que o concelleiro delegado non se puxo 
en contacto con nós pedimos a comparecencia, e ese mesmo día solicitamos por 
escrito unha serie de aclaracións que non foron contestadas. 

Intervén o voceiro do grupo municipal do BNG don Xosé Manuel Fernández López 
para dicir: Aínda que a comparecencia foi solicitada polo grupo municipal popular o 
noso  grupo  aproveita  que  temos  ao  concelleiro,  aquí  disposto,  para  plantexarlle 
algunhas cuestións. O señor Miñones é concelleiro dende hai oito meses, por tanto 
ten unha responsabilidade limitada, aínda que o goberno municipal estea en activo 
dende  hai  tres  anos.  Queremos  aclaracións  sobre  catro  aspectos:  1º  sobre  a 
administración  electrónica,  2º  sobre  a  conexión  por  fibra  óptica  dos  edificios 
municipais, 3º sobre  seguridade, 4º sobre a implantación dos estándares abertos do 
concello, o que se chama habitualmente o software libre. 

Respecto da administración electrónica  nos gustaría,  abusando un pouco da súa 
dispoñibilidade,  que nos faga un pequeno resumo, en concreto sobre que xestións 
administrativas poden facer os veciños de Ames neste momento a través da páxina 
web, cantos procedementos se pensan implantar de aquí a final de ano, se se fixo 
algunha  campaña  informativa  para  divulgar  entre  os  veciños  as  posibilidades  de 
utilización  da  oficina  virtual,  cantas  entidades  bancarias  asinaron   convenio  co 
concello para a utilización da oficina virtual e se se están a facer xestións con outras 
entidades bancarias para que asinen  este convenio.

En relación coa conexión de fibra óptica nos gustaría saber cal é a situación actual,  
que edificios municipais están conectados por fibra óptica e cal é a previsión de aquí 
a final de ano.

En canto á seguridade, como nos remitiron o 23 do 4 de 2010, concordamos en que 
se debe seguir o máximo de seguridade na rede municipal, concordamos tamén en 
que hai que garantir o uso correcto dos servizos informáticos municipais, coincidimos 
en establecer  o rigor e a orde no uso de equipos do concello.  Cremos que sería 
conveniente un maior nivel de comunicación  entre o goberno e os grupos municipais 
para establecer os mínimos. Cremos que sería razoable e conveniente que unha vez 
feito o escaneo que se fixo dos equipos informáticos dos grupos municipais fose o 
propio concelleiro quen mantivese unha reunión cos grupos municipais e nos dese 
unha  explicación  ou  cando  menos  aclaración,  porque  cremos  que  é  sempre  o 
responsable político quen debe dar as aclaracións, aínda que estea acompañado dos 
técnicos  correspondentes,  e  non  remitirnos  exclusivamente  aos  técnicos  ou  a  un 
informe asinado exclusivamente por dous técnicos moi respectables e seguro que 
moi competentes, pero en todo caso a relación debe ser cos responsables políticos. 

En  relación  xa  co  informe,  varias  veces  se  fai  referencia  aos  equipamentos 
informáticos dos grupos municipais popular e do BNG, e despois fala dun despacho 
no que está a OMIX, a concellería de Mocidade e o grupo municipal socialista ¿que 
valoración  lle  merece  que  no  mesmo  despacho  se  compartan  unidades 
administrativas  cun  grupo  municipal?   se  non  é  así  supoño  se  clarexará.  Outra 
pregunta relacionada co informe é que  fala dos diferentes equipos e ordenadores 
pero tamén  menciona que se detectou a conexión dun dispositivo indeterminado 
¿onde estaba ese dispositivo indeterminado? ¿a quen correspondía? ¿que funcións 
tiña?  Por  último  recoméndolle,  se  mo  acepta,  mais  comunicación  cos  grupos 
municipais.

Da implantación do software libre e os estándares abertos non me vou estender no 
tema das vantaxes, en todo caso  o BNG aposta pola implantación do software libre 
na administración pública, a cuestión é ¿cal é a situación actual no concello e Ames? 
¿cales foron as actuacións que se fixeron e cales as previstas a curto e medio prazo? 

¿que tipo de formación se lles deu aos traballadores para a utilización das novas 
aplicacións?. 

Outra cuestión:   hai   previsión do goberno municipal  para implantar  rede wifi  nas 
prazas do concello?, o BNG propuxo  con motivo dalgún plan E a posibilidade de 
implantación de wifi nalgunhas prazas. Por último ¿cal é a situación da conexión a 
internet dos locais socioculturais das parroquias?

Intervén o concelleiro do grupo municipal popular don Ramón García Argibay para 
expoñer:  Como dicía na introdución,  é un feito moi grave,  o 14 de abril.  Primeiro 
porque o informe que se nos presentou por parte dos técnicos,  e coincidimos co 
compañeiro do BNG en todo o relativo aos técnicos , cremos que debería ir asinado 
polo  representante  político,  independentemente  de  que estivera  acompañado dos 
técnicos, aos que eu e o noso grupo temos en moi boa estima. O informe do estado 
da rede de seguridade, grupos políticos, OMIX, concellería de Mocidade, que é como 
se chama ese informe,  non ten desperdicio. A realidade do que pasou foi que o 14 de 
abril do 2010, ás 11 horas 56 minutos 41 segundos por primeira vez, e por segunda 
vez no mesmo día ás 12 horas 0,2 minutos 3 segundos, e a terceira vez ás 12 horas 
0,2 minutos e 26 segundos, o meu equipo detectou unha intrusión motivada por un 
escaneo dunha  rede.  Acto  seguido  falamos  cos  responsables  informáticos  e  nos 
dixeron que eran instrucións do concelleiro responsable desta área e que en breve 
nos convocarían a unha reunión e nos darían unha explicación.  Como dicía antes, 
esperamos dende o día 14 ate o 19 de abril, non houbo ningún tipo de contestación e 
como  consecuencia   optamos  por  presentar  dous  escritos,  un  solicitando  a 
comparecencia  e  outro  no  que  reclamábamos  por  escrito  1º  aclaración  clara  e 
contundente dos motivos que levaron a efectuar esta acción, 2º copia de todos os 
informes derivados de dita actuación, tanto xerados pola aplicación informática que 
se utilizou para realizar o acceso como do técnico que a realizou, 3º comunicación 
por escrito dos datos e máquinas aos que se accederon, 4º inmediata entrega de 
todos  os  informes  xerados  pola  aplicación  a  este  Grupo  Municipal   e  posterior 
borrado dos mesmos, 5º informe dos servizos xurídicos do concello sobre este feito, 
6º certificación do técnico responsable dos datos aos que se tiveron acceso.

Insisto en que  é unha situación moi grave, nós a consideramos así e de feito non lle 
dimos  ningún  tipo  de  publicidade  ate  que  chegamos  a  este  momento  da 
comparecencia,  nos parece  un  tema serio,  moi  serio,  porque  esta  situación  crea 
desconfianza, inseguridade, e  non podemos ter a tranquilidade nin a certeza de que 
esta fora a primeira vez ou a última na que se tentou controlar unha serie de equipos 
nos que diariamente realizamos o noso traballo e nos que hai arquivos e datos de 
todo tipo, como é fácil de entender. O grupo municipal, como despois veremos no 
desenvolvemento da análise do informe técnico, ten un equipo subministrado polo 
concello e dous equipos que puxemos os membros do grupo municipal, un meu e 
outro do portavoz, Santiago Amor, que son imprescindibles para o noso traballo, e 
como dicía, hai arquivos de todo tipo, persoais e non persoais, profesionais, etc. Para 
mais  inri  non  temos  contestación  de  ningún  tipo,  porque  isto  se  puido  arranxar 
perfectamente con esa reunión na que o concelleiro nos dixera mira estes son os 
informes que se sacaron, estes son os datos aos que se tivo acceso, se é que tiveron 
acceso a algún, e quedaría probablemente en nada. 

O informe dos técnicos, como dicía, a verdade é que é moi significativo, e aínda que 
vai levar  un pouquiño de tempo, a verdade é que é importante aclarar  punto por 
punto este informe, que está en dúas partes, ou quizais poderíamos considerar que 
está en tres.  Unha fai  referencia  aos antecedentes,  outra fai  referencia ás probas 
efectuadas á rede dos grupos políticos, á OMIX e Concellería de Mocidade, e logo 
unhas recomendacións para a corrección de incidencias. 

O informe empeza dicindo o seguinte:  Na área informática do concello se están a  
realizar  traballos relacionados co inventario de equipamento e seguridade en rede.  
Para ditos traballos se empregan diferentes ferramentas. Este primeiro parágrafo xa é 
moi importante, despois de sete anos de goberno socialista aínda non está feito o 
inventario de equipos, evidentemente aí é onde entra a función política, non a función 
dos técnicos,  que están facendo o seu traballo mais que correctamente.  Segue o 
informe  Para coñecer o equipamento conectado a unha rede se pode empregar un  
escáner  de  rede,  este  é  un  programa  que  fai  un  varrido  da  rede,  indicando  as  
máquinas conectadas á mesma e os servizos e portos asignados a programas que  
traballan en rede. Con esta información se pode  chegar a coñecer deficiencias na  
seguridade, así como conseguir un listado dos equipos que se atopan conectados á  
rede. O escaneo  pódese facer de xeito individualizado ou por grupos. Perfecto, foi o 
que fixeron no caso do grupo municipal  popular  e creo que nos outros ¿cal  é  a 
diferenza? pois que agora mesmo no concello hai polo menos dúas redes, unha que é 
a rede do concello, onde se fan os traballos administrativos, e unha rede onde están 
os grupos municipais, o PP, o BNG e o Partido Socialista, e curiosamente, e tamén 
dende o noso punto de vista algo inaudito, a concellaría de Mocidade e a OMIX. Por 
tanto aquí se ve claramente que a oficina do grupo municipal socialista está misturada 
coa  xestión  administrativa,  algo  co  que  nós,  non  estamos  de  acordo,  seguimos 
analizando  o  informe  Nestes  últimos  meses  o  emprego  deste  tipo  de  programas  
axudaron  a  detección  de  diferentes  problemas  de  seguridade  (virus,  parches  de  
seguridade dos sistemas operativos) e rede no concello (saturación da rede telefónica  
e datos). O emprego destas ferramentas polos servizos informáticos  é habitual  en  
empresas  e  administracións  públicas  para  a  detección  de  fallos  de  seguridade  i  
equipamento que poda ser foco de problemas. A rede do Concello de Ames se atopa  
estruturada do  seguinte xeito: Sede principal: Casa do Concello/Urbanismo. Sedes  
secundarias:  Pazo da Peregrina,  casas  de cultura (Bertamiráns,  Milladoiro),  Novas  
Dependencias  do  Milladoiro,  garderías  (Bertamiráns,  Milladoiro),  intervención  e  
tesouraría, biblioteca do Milladoiro, Aldea Nova (Aula de informática, Obradoiro), Nave  
de obras, Concellaría de Educación.

Nestes  intres  se  está  a  inventariar  o  equipamento  existente  en  todas  estas  
dependencias, podéndose estimar co equipamento en rede conectado ronda os 150-
160 equipos, sen contar o equipamento telefónico.  A estas alturas non sabemos os 
equipos que hai exactamente, insisto, problema político.  Segue dicindo  Todo este 
equipamento  deberá  cumprir  unhas  mínimas  medidas  de  seguridade.  Durante  o  
inventario dos equipos se habilitan as contrasinais para os diferentes usuarios dos  
equipos, advertíndose que en ningún caso deberán compartir usuarios e contrasinais.  
Se  limitan  os  permisos  administrativos  das  contas  de  usuario,  podendo  
instalar/desintalar  programas  os  usuarios  habilitados  para  elo,  neste  caso  serán  
unicamente os administradores de equipo (departamento de informática do concello).  
Por outra banda se chequean os equipos en busca de virus, se instala o antivirus  
proporcionado pola Deputación da Coruña, tamén se revisan as carpetas compartidas  
e os permisos sobre as mesmas sendo necesaria a intervención dun administrador de  
equipo para compartir carpetas ou acceder a recursos compartidos.  Por certo, esta é 
unha práctica habitual e tanto nas administracións como nas empresas en xeral, cada 
usuario de PC debe ter unha contraseña, me sorprende que ate agora non se tivera, 
é unha das cuestións que habería que preguntarlle ao concelleiro, aínda que tamén 
estamos de acordo co voceiro do BNG en que debido ao pouco tempo que leva, a 
súa responsabilidade  está  un pouquiño limitada, e por iso nos diriximos ao grupo de 
goberno en xeral. Consideramos que ate que se implantaron estas medidas se estaba 
nunha  situación  moi  deficiente,  é  mais,  nós  no  seu  momento  o  dixemos 
publicamente, presentamos unha moción, que por certo e como soe ser habitual, o 
grupo de goberno non trouxo a pleno,  que dicía Moción para instar e propoñer a 

modernización  da  administración  local  mediante  a  implantación  da administración 
electrónica, e nesa moción,  que non se trouxo a pleno e que non se debateu, se 
pedían nin mais nin menos que moitas cousas das que están neste informe, que 
comecen os procedementos de recompilación de información para ofrecer estudio e 
análises  para  a  implantación  da  administración  electrónica,  que  contacte  con 
entidades  e  organismos  públicos  que  promovan  os  nosos  proxectos  para  unha 
organización autonómica e solicitar axudas, e instar ao grupo de goberno para que 
cumpra a  Lei  11/2007,  do 22  de  xuño,  de  acceso  electrónico dos  cidadáns  aos 
servizos públicos. Agora entendemos por que o grupo de goberno moitas veces non 
trae as mocións ao pleno,  porque non lle  interesa debatelas,  porque sabe que a 
situación  informática,  para  entendernos,  aínda  que  sexa  moi  xenérico,  estaba 
bastante deficiente, sobre todo que os medios humanos empregados para elo eran 
bastante reducidos. Esta moción foi presentada en xuño de 2009.

Tamén presentamos unha moción en xuño de 2008 na que pedíamos a interconexión 
en tempo real aos rexistros xerais das oficinas municipais do Milladoiro e Bertamiráns 
e acceso ao mesmo dos grupos municipais.  Tampouco se levou a pleno,  insisto, 
como soe ser habitual.

Toma a palabra o señor alcalde don  Carlos Antonio Fernández Castro  para dicir: 
Señor  Argibay,  desculpe,  é unha cuestión de orde,  non unha interrupción.  O que 
vostede está cualificando como mocións tecnicamente non son mocións e iso é o que 
xustifica que non se trouxeran ao pleno. Como sabe vostede, coa lexislación vixente 
na  man,  a  cualificación  como mocións ou non corresponde  á  Alcaldía,  por  tanto 
pídolle por favor que se refira a elas como escritos por vostedes presentados como 
mocións pero que non foron cualificados como tales.

Continúa  o  señor  Argibay:  É  básico  que  informemos  disto  porque  ten  moita 
transcendencia e ten moito que ver, porque por exemplo con esa proposta de moción 
que non foi aceptada polo grupo de goberno hai un informe asinado por vostede o 23 
de xuño de 2008 no que di entre outras cousas, Respecto ao segundo apartado, que  
se facilite o acceso aos membros da oposición ao rexistro xeral, este acordo requirirá  
dun informe, xa solicitado por esta Alcaldía, da secretaría xeral do concello. Estamos 
esperando por ese informe, señor alcalde,  ao tratarse dun departamento polo que 
pasan  documentos  de  carácter  confidencial  deberán  facerse  no  seu  caso  coas  
correspondentes garantías legais. Respecto ao terceiro apartado, unha vez facilitado o  
resumo diario, en todo caso solicitarase copia á Alcaldía dos que necesiten, mentres  
non se resolva outra cousa, así, previo cumprimento dos requisitos legais pertinentes,  
se resolverá facilitar copia ou non aos grupos municipais. Por todo o anterior e unha  
vez emitidos os informes previos,  que non temos no noso poder,  dende xuño de 
2008, ao mellor existen, pero non nolos fixeron chegar, no seu caso poderá adoptarse  
un acordo con todas as garantías legais na orde do día dunha próxima sesión plenaria.  
Nós temos un informe, que é público, da Axencia Española de Protección de Datos, 
que dispón que os grupos municipais  terían dereito a acceder a ese rexistro, tal e 
como figura no artigo 76 da Lei de Bases de Réxime Local, e ademais di moi claro, o 
grupo de goberno non se pode amparar en que non nos da esa información polo 
tema da cesión de datos, o di moi claramente ese informe que está fechado no 2008,  
e se quere unha copia non teño ningún inconveniente en darlla. 

Se seguimos analizando o informe chegamos á segunda parte:  Probas efectuadas 
sobre  a  rede  grupos  políticos/OMIX/Concellería  de  Mocidade.  O  traballo  
anteriormente descrito se ven desenvolvendo nos últimos meses sobre o diferente  
equipamento  sito  en ditas  dependencias,  ca  excepción  dos  grupos  políticos.  Coa 
excepción dos grupos políticos, é dicir, PSOE, PP e BNG.  Os grupos políticos, a 
OMIX e a Concellaría da Mocidade comparten dita rede e a saída a internet,  pero  
están fora da rede do concello.   Están fora da rede do concello, algo inaudito, ben ate 

aí  non  hai  problema  ningún.  Nos  despachos  asignados  se  dispón  do  seguinte  
equipamento cedido polo concello: OMIX/Concellería da Mocidade/Grupo municipal  
do PSOE: 2 PC e unha impresora de inxección de tinta. Grupo municipal do BNG: 2 
PC e unha impresora de inxección de tinta.  Grupo municipal do PP:  1 PC e unha 
impresora láser color. único equipamento administrado e mantido polo departamento  
de  informática  do  concello  é  o  sito  no  despacho  da  OMIX/Concellería  da  
Mocidade/Grupo municipal do PSOE, O único equipamento, é dicir, tanto a oficina do 
BNG como a oficina do PP non están nin mantidas nin administradas polo servizo 
informático do concello,  entón pregunto ¿por que se accedeu aos nosos PCs, se non 
están administrados estes equipos, e vou falar do PP, porque o BNG parece ser que 
non lle da moita importancia a isto, polo menos ate o agora dito aquí, como xa ven 
sendo habitual en moitos casos ¿por que se accedeu aos nosos equipos? Segue o 
informe  A  primeira  vista  non  existen  medidas  de  seguridade  que  impidan  a  
comunicación  ou o  acceso entre  os dispositivos  de rede existentes,  así  como os  
recursos  compartidos.  O  equipamento  e  os  recursos  de  rede  dos  diferentes  
despachos son accesibles entre si  Importante, primeiro di que son accesibles entre si 
e  logo  engade  non  podendo  certificarse  o  nivel  de  seguridade  dos  equipos  que  
actúan  en  dita  rede  debido  a  falta  de  acceso  a  parte  deles.  Isto  é  unha  grande 
contradición, sobre todo cando vexamos mais adiante o que di este informe, pero 
este dato é importante. Como xeito de conseguir información do nivel de seguridade  
no equipamento e nos recursos compartidos se pode tentar de acceder dende os  
sitos de rede dun PC ou empregar ferramentas automatizadas para revisar toda a rede  
e ver equipamento e recursos de rede dispoñibles. Insisto, se non están administrados 
¿por que se toma esta decisión?  Di o informe que se utiliza un software que non é 
necesario instalar, que non require permiso de administrador, podendo utilizarse un 
dispositivo  USB,  etc.,  e  continúa dentro  da  rede  se  conseguiu  listar  todo  o  
equipamento que estaba en liña e as carpetas compartidas. Ou sexa, que se entrou 
nos equipos e se listou todo o equipamento que estaba nas  carpetas compartidas, 
co cal xa se está vendo información así como outros dispositivos de rede,  polo tanto 
pregunto ¿hai listados?, e di  En ningún momento a proba foi invasiva, polo que os 
listados   hai listados que proporcionan as ferramentas empregadas so describen o  
nome do recurso ou equipo, os permisos de lectura/escritura sobre os mesmos, as  
direccións  de  rede  e  física  asignadas  e  os  portes  de  rede  activos.  As  carpetas  
compartidas, se mostrarán co mesmo nome que aparecerían se accedésemos polos  
sitios de rede dende un PC, non podendo ser listado o contido das mesmas. 

É dicir, nos din que si listan os nomes das carpetas pero que non conseguen listar o 
que  hai  dentro,  logo  é  indiscutible  que  acceden  aos  equipos,  porque  vostedes 
imaxínense no caso do meu equipo, voume poñer eu como exemplo para que non 
haxa ningún tipo de suspicacia, imaxínense que eu teño unha carpeta compartida no 
meu equipo que se chame “fotos de mi amante” quédense tranquilos que nona teño, 
pero imaxínense por un momento que eu teño esa carpeta que se chama así, é moi 
serio o tema, aínda que rían, ou póñanlle vostedes á carpeta o título que mais lles 
guste, pois o concello de Ames, os señores do goberno saberían que polo menos 
teño unha amante, polo menos. Sei que os señores do BNG non lle dan importancia, 
pero ten moita  importancia,  sigamos analizando este  informe,  di  A finalidade  das 
probas é xerar este informe para entregar aos distintos grupos municipais de cara a  
estudar  medidas  para  incrementar  a  seguridade  da  rede  e  mellorar  a  xestión  do  
equipamento existente ou futuro  polo tanto hai informes  As probas realizáronse sen  
previo aviso, ao igual que se fixo no resto do concello.  Pero non é o mesmo que o 
resto do concello,  señor concelleiro, non é o mesmo, vostede non pode poñer no 
mesmo saco, no mesmo nivel,  ao concello que aos grupos municipais, non pode, 
porque o resto do concello son departamentos administrativos onde os empregados 
e funcionarios teñen unhas normas que cumprir, seguindo as directrices, loxicamente, 

do concelleiro de turno, responsable da área, pero os grupos municipais, tal e como 
está a rede, insisto, fóra da rede do concello, unha rede chamémoslle particular, dos 
tres grupos mais unha parte do concello, que iso é incrible, non é o mesmo nin por 
asomo. 

Por iso digo que é clarísimo o informe, segue non afectando en xeito algún ao traballo  
dos usuarios nin ao equipamento,  deste xeito non desvirtuamos os resultados  ou 
sexa que non falemos que os usuarios estean pendentes delas.  Me parece ben que 
no resto dos PCs  e ordenadores do concello se faga así, pero nun grupo municipal,  
onde a información que hai, insisto, fotos de mi amante, pode ser crítica, non se pode 
facer así, o normal sería que falara cos grupos municipais , porque esta é outra cousa 
que consta no informe, a rede dos grupos municipais non ten seguridade, ningunha 
seguridade, absolutamente ningunha seguridade, é mais, como leremos no informe, 
recoñecese que o equipo,  neste caso o meu,  si  tiña aplicada seguridade,  porque 
apliqueilla eu,  o meu equipo tiña un sistema que detecta intrusións porque llo apliquei 
eu, e como a miña profesión no seu momento e agora tamén estaba relacionada con 
tema, pois eu tiña un dispositivo que ao mellor un usuario normal non ten, e por iso 
nos enteramos desta actuación, porque no resto dos equipos non quedou rastro polo 
menos visible, por iso insisto en que este é un tema moi serio. Sigamos avanzando no 
informe O escaneo do equipamento de redes fíxose dende o equipo asignado á OMIX  
a Oficina Municipal de Información Xuvenil, se nos decatamos do que falamos antes 
ese  equipo  está  no  local   do  grupo  do  Partido  Socialista,  se  xa  é  inaudito  que 
mesturen a xestión administrativa do concello coa administración política, imaxínense 
vostedes o que é que ademais se faga un escaneo na rede onde están os equipos 
dos grupos políticos dende un equipo que está  no local do Partido Socialista. Este 
informe a min me gustou porque é clarificador e deixa ás descubertas moitas cousas. 
Tanto os resultados como as ferramentas elimináronse do equipo á finalización de  
ditas probas ¡Faltaría mais! agora ¿que seguridade temos diso? ¿que certeza temos 
de que se eliminaron eses resultados? ¿por que non se nos facilitaron eses resultados 
aos grupos  municipais?  ¿que teñen  vostedes que  esconder? O que  dicíamos  ao 
principio,  o  fácil  era  coller  e  chamarnos  e  dicirnos  se  fixo  isto,  aquí  están  os 
resultados,  aquí  están os  informes,  aquí  están os  arquivos,  unha  certificación  do 
técnico  responsable,  do  concelleiro  responsable,  dicindo  están  eliminados,  vos 
tendes a copia, facede con eles o que queirades, pero están eliminados, non queda 
rastro ¿onde temos nós esa seguridade? 

Sigamos co informe Como resultado das probas se obtiveron os seguintes resultados:  
-Se detectaron oito dispositivos en rede –destes oito, cinco eran PCs, cinco, tamén é 
importante ese dato  un era unha impresora de rede, un o router proporcionado, para  
a conexión a internet, polo concello, e un indeterminado. Sumemos, dos oito cinco 
eran PCs, se o grupo socialista ten dous, o grupo do BNG ten dous e o PP ten un, a  
min nas contas me saen cinco, pero é que resulta que o equipo de Santiago Amor e o 
equipo de García Argibay, concelleiros do PP, estaban enchufados na rede, co cal 
non tiñan que saír cinco equipos para nada, tiñan que saír sete equipos ¿que pasou 
aquí? Un router, loxicamente ten que haber un router por que se non non hai rede, e 
un último indeterminado, e ese indeterminado que tanto chama a atención non é nin 
mais nin menos que un punto de acceso que coloquei eu persoalmente no despacho 
do PP para ter  conexión wifi  ¿por  que? o colocamos por  un motivo moi  sinxelo, 
porque  nós,  cando  veñen  os  concelleiros  e  traen  o  seu  portátil  non  hai  tomas 
suficientes físicas onde meter o cable e é mais cómodo meter un punto de acceso wifi 
para que poidan acceder, e sen ser a nosa pretensión matamos dous paxaros dun 
tiro,  conseguimos  ter  rede  de  internet  no  salón  de  plenos,  que  ás  veces  é  moi 
importante,  porque  queremos  consultar  algo  e  podemos  acceder.  Ese  era  o 
indeterminado, un delito descomunal, ter un punto de acceso wifi. Claro, no informe 
se  di  que  cando  se  veu  ese  equipo  indeterminado  se  investigou,  seguiron 

investigando, non se quedou aí a cousa, non foron xunto ao PP, non digo que todo o 
mundo o soubera pero seguro que ós responsables de informática seguro que  lles é 
fácil saber onde está ese punto de acceso, era fácil chegar  e dicirnos ¿puxéchedes o 
punto de acceso? É que nos decatamos de que o punto de acceso non ten unha 
seguridade aceptable,  o que era certo, se colocou apresa e se deixou para outro 
momento, o típico, que pode ser criticable tamén, e admito esa crítica, pero se da a 
circunstancia de que o nivel de seguridade que tiña ese punto de acceso colocado 
por min era exactamente igual en nivel de seguridade que o router subministrado polo 
concello,  esa  crítica  que  eu  admito  a  corrixín  cando se  me dixo  que  non  tiña  a 
seguridade mínima, e agora ten unha seguridade mais que aceptable porque cumpre 
cos parámetros e os estándares mais que recomendables. Di o informe o aparato e 
modelo  e saber se dito punto tiña identificado dalgún xeito aos seus propietarios e  
usuarios   por  tanto  si  estiveron mirando  ó introducir  na  contrasinal  de fábrica  o  
dispositivo conseguiuse acceder ao menú de configuración do punto de acceso claro, 
os  técnicos  saben,  evidentemente  como  calquera  persoa  que  sabe  un  pouco, 
tampouco moito, pero o que está no ramo, sabe como examinar o tipo de seguridade 
que ten neste caso o punto de acceso,  e di  na configuración do mesmo non se  
atopou identificación algunha do propietario ou usuario. Decidiuse non tomar medida  
algunha no momento xa que o indicado nestes casos sería ter cambiado a contrasinal  
e bloqueado o equipo ate saber a quen pertencía  ¡que barbaridade! ¡non sabían a 
quen pertencía!  nono podo crer,  que iso lle  pase a unha persoa que non está no 
mundo da informática o entendo.  A finalidade destas probas era recoller información  
e transmitila aos grupos para logo corrixir estes problemas,  non sei ónde están eses 
problemas  e  por  suposto  non  sei  onde  está  esa  transmisión  de  información  aos 
grupos. 

Hai  unha  diferencia  importante,  cando  nós  chegamos  aquí  no  2007  e  vimos  os 
medios con que contábamos nos dicían tendes sorte porque os que estaban cando 
gobernaba o PP non daban nin o pan nin o sal, mal feito, o faga o PP, o faga o PSOE, 
o  faga  quen  o  faga,  mal  feito.  Nós  no  seu  momento,  no  2007,  con  data  4  de 
setembro, facilitamos unha relación do material que necesitábamos, tal e como esixe 
a Lei  de Réxime Local,  para desempregar  o  noso traballo,  e  entre  outras cousas 
solicitamos un equipo informático, porque se é ben certo que había un, non andaba 
nin  para  diante  nin  para  atrás,  se  bloqueaba  continuamente  e  había  que  estar 
apagando  e  encendendo.  O  15  de  xaneiro  de  2008  Santiago  Amor  Barreiro, 
concelleiro e voceiro do grupo municipal, expón nun escrito dende hai varios meses o 
equipo informático co que conta a oficina do grupo municipal do Partido Popular do  
concello de Ames está dando problemas tanto na súa unidade central, CPU, como na  
pantalla,  con  interrupcións  continuas  no  seu  funcionamento  (...)  que  adopten  as  
medidas  necesarias  encamiñadas  a  solventar  estes  problemas  que  xa  foron  
comunicados ao responsable do departamento de informática do concello. Asemade  
aproveito a presente para recordarlle que o 4 de setembro de 2007 lle foi requirido o  
material... fíxense, catro meses ¿imos estar nós catro meses sen un equipo? esa é 
unha das explicacións, un dos motivos polos que trouxemos os equipos nós, pero 
aparte diso, antes falabamos do aparato indeterminado, hai outro aparato que tamén 
está  indeterminado,  non  sei  se  o  saben  ou  non,  tamén  temos  un  escáner  que 
compramos nós, pero non o grupo municipal,  o compramos Santiago e mais eu ¿por 
que? porque un escáner hoxe en día fai falla, é case imprescindible,  está nas oficinas 
do grupo municipal, por se lles fai falla ese dato, pero ese escáner é propiedade de 
persoas  físicas.  Despois  dese  tempo,  o  15  de  febreiro  de  2008,  cinco  meses, 
volveuse reiterar a petición, unhas semanas mais tarde, uns días, ou unhas horas, non 
recordo,  me  da  exactamente  igual,  nos  cambiaron  o  equipo.  Insisto,  o  grupo 
municipal tiña un ordenador e unha administrativa, e dúas persoas con dedicación ou 
semidedicación, tres persoas,  ademais os demais concelleiros soen vir polo grupo 

municipal e traen o seu aparato, e non tiñan posibilidade, quítate ti para poñerme eu, 
non é forma de traballar, de aí a explicación de por que hai un aparato indeterminado 
que se chama punto de acceso.

Cando chegamos no 2007 do primeiro que me decatei foi de que o router que daba 
acceso a internet  era compartido polos  tres grupos municipais,  entón eu apliquei 
seguridade ao meu equipo,  porque nunha ocasión fixen un clic e vin carpetas do 
BNG, e avisamos, a través da administrativa, á xente do BNG de que se podían ver as 
súas carpetas, mesmo arquivos chegara a ver... Efectivamente, o que fixemos foi o 
aviso, e o responsable de informática supoño que tomaría medidas porque dende 
logo  non  se  vían  despois.  Outra  das  cousas  da  que  nos  decatamos  foi  que  se 
tecleabas  en  Google  usuario,  contraseña,  router,  telefónica,  saían  un  montón  de 
usuarios e contraseñas, e hai un apartado que di a mais utilizada, a mais frecuente ou 
algo así era a que nos asignara o grupo de goberno para compartir as tres redes, 
BNG, PSOE e PP, esa é a seguridade. Proba diso é que o informe segue dicindo 
segundo o listado proporcionado polo programa empregado  hai  un listado para a 
realización de auditoría as carpetas compartidas fotos de mi amante  que se atopaban 
nos equipos estaban cos accesos restrinxidos  antes dicía que a primeira vista non 
podían asegurar que existan medidas de seguridade que impidan a comunicación..., e 
agora din as carpetas compartidas estaban cos accesos restrinxidos ¡claro que están 
cos accesos restrinxidos! ¡restrinxinos eu! e segue coa excepción  ollo ao dato outra 
vez do equipo da Oficina Municipal de Información Xuvenil  ¡con esa excepción! que 
ademais estaba no despacho do Partido Socialista  hai que recalcar que en ningún  
momento se tentou acceder a ditas carpetas ou ao seu contido ¿pero non quedamos 
en que non tiñan seguridade? isto é lamentable, simplemente lamentable. 

Outra cousa da que me esquecía é que cando chegamos no 2007 nós avisamos de 
que  o  router  non  tiña  seguridade  e  sen  embargo  cando  detectaron  ese  aparato 
indeterminado ninguén nos avisou de que tiña unha carencia de seguridade, cando si 
se sabía, e só a raíz da intrusión, o 14 de abril ás 11:56:41, ás 12:02:03, ás 12:02:26 
este tema saltou, e nós non fixemos publicidade ningunha, nin mandamos nota de 
prensa, esperando, esa reunión que nos dixeran que íamos ter e esas explicacións. A 
día de hoxe non temos absolutamente nada mais que este informe, que é claro e 
concreto. Acaba o informe dando unhas recomendacións,  unha delas é unificar toda 
a rede, outra  poñerlle seguridade e deixar as redes separadas. Nós levamos dicindo 
moito tempo que o ideal  sería unificar toda a rede, por iso pedimos o acceso ao 
rexistro, algo ao que temos dereito e que non nos dan.  Unificar toda a rede, poñer a 
cada un os accesos aos que teña dereito,  como se fai  en todos os sitios,  así  se 
cumpriría  con  todos  os  parámetros.  Tampouco  se  descarta  a  idea  dunha  rede 
independente pero con medidas de seguridade, evidentemente, e con garantías, e se 
se  nos  di  que  esa  rede  nona  administran  os  responsables  do  concello  pois 
administrámola nós, e se se acorda que a rede a administren os responsables do 
concello pois estupendamente, agora a indefinición non, iso non vai a ningún lado. 

Este tema, insisto,  saltou cando os cazamos  in fraganti,  e  non había por que ser 
malintencionados, porque nós a isto non lle demos publicidade, pero en vista de que 
non se facilitaron os informes que pedimos nos 6 puntos xa mencionados do escrito 
de 19 de abril  de 2010 con nº  de rexistro de entrada 8538,  a verdade é que as 
conclusións saen por si soas. ¿Por que se chegou a esta situación? Primeiro, porque 
dende o grupo de goberno non houbo vontade ningunha xa dende o principio de 
darnos as facilidades que reclamábamos, presentamos escritos, dixémolo de palabra, 
etc.,  ¿por  que,  se  o  sistema  informático  do  concello  estaba  ou  está  manga  por 
ombro, se empeza por unha liña que utilizan os grupos municipais e  ademais esa liña 
está  independente?  Esta  actuación  supón unha  grave  vulneración  dos  dereitos  á 
intimidade e á confidencialidade,  a  verdade é que vostedes conseguen superar  a 
capacidade de sorpresa, conseguen sorprender a calquera persoa que xa teña os 

seus anos ou peine canas.  Eu dende logo non vin á vida política para practicar malas 
artes e o de todo vale, nin vin para iso nin dende logo vou caer no mesmo. Nós temos 
outro xeito totalmente  distinto de facer política e dende logo non imos consentir, e 
así o dicimos, que se sigan vulnerando continuamente o que ao noso xuízo é unha 
profanación  dos  dereitos  fundamentais  das  persoas,  sexan  ou  non  sexan 
concelleiros. Estas actuacións son lamentables e dende logo poñen en entredito e en 
evidencia o seu xeito de facer política, poderíalle poñer un cualificativo a esa forma de 
facer política, pero non o vou facer. De momento nada mais, moitas grazas.

Intervén o concelleiro de Sanidade e Calidade na administración don  José Manuel 
Miñones Conde para dicir:  Vou contestar  primeiro a solicitude de comparecencia 
para  despois dar contestación á solicitude do BNG, e vou empezar por onde remata 
vostede, que é precisamente o fin desta comparecencia, mostrarse como vítimas, iso 
é ao que veñen. Vostedes non veñen realmente a saber o que aconteceu porque o 
saben,  o  sabían  e  se  lles  informou  no  mesmo día,  polo  técnico,  a  persoa  mais 
autorizada tecnicamente do concello en materia informática. Eu no pleno anterior xa 
dixen que non tiña inconveniente ningún en comparecer, pero iso non quere dicir que 
estea de acordo coas formas. Cando un le a solicitude de comparecencia dáse conta 
cando se fala de lamentable situación, de acceso aos equipos informáticos, agora 
direi  que  non  se  accedeu  aos  equipos  informáticos,  se  fala  de  escaneo  aos 
ordenadores,  se  di  a  instancia  e  orde  do  concelleiro,  mentira,  se  fala  de  moitas 
cousas que buscan o mesmo: desacreditar, difamar a unha persoa publicando cousas 
contra a súa fama. Iso é o que están a facer, e todo o basean nunha cousa, que o 
concelleiro  non  lles  informou.  Nin  esperaron,  o  14  de  abril  foi  mércores,  cando 
vostede chamou foi ás dúas ou dúas e media do mediodía. Fala das datas do 14 ao 
19,  parecen moitos días, pero están o sábado e o domingo polo medio, e vostedes o 
mesmo  luns  presentan  a  solicitude  de  comparecencia,  pois  si  que  esperaron,  o 
venres,  un día,  iso foi  todo o que esperaron.  O técnico lles transmitiu  que nunha 
semana terían un informe técnico, como así o teñen e  halaban, ou sexa que está ben 
feito,  non  hai  nada  que  ocultar,  se  non  ¿por  que  o  íamos  dar?  non  se  oculta 
información. Esperaron un día para que lle dese explicacións este concelleiro, si que 
esperaron,  si  que  dan  vostedes  marxe  de  confianza  ¿por  que  non  chamaron  no 
mesmo día? chaman aos técnicos ¿pediron falar co concelleiro? non, e o concelleiro 
dálle ao técnico o visto e prace para que baixe, explique o porque, o como, cando, 
todo o que aconteceu ese 14 de abril,  non hai nada que ocultar, en menos de 15 
minutos se lle dan todas as explicacións e se lle mostran os programas cos que se 
fan, en menos de 15 minutos, non hai nada que ocultar, eu penso que a transparencia 
é total,  o informe o teñen,  e igual que chega o informe chegarían as explicacións 
deste  concelleiro,  pero  non  deron  tempo.  O  luns  xa  tiñan  redactadas  tanto  a 
comparecencia  como a  solicitude  de  6  puntos,  que  penso  que  levaría  un  tempo 
pensar  neles.  Un  día,  o  venres,  esperaron  vostedes  as  explicacións.  Eu  estou 
convencido de que realmente o obxectivo desta comparecencia non é, polo tanto, 
saber que aconteceu, vostedes saben o que aconteceu.  Como xa se dixo, eu entrei  
hai  oito  meses  e  con  dous  obxectivos  principais,  un  o  cumprimento  da  Lei  de 
Protección de Datos, que ademais se aprobou no mesmo mes que entraba, e outro a 
Lei 11/2007 de Acceso Electrónico dos cidadáns aos Servizos Públicos.  Eses foron 
os dous obxectivos principais, entre outros moitos que se están a traballar,  xa en 
decembro, mediante unha providencia de Alcaldía a raíz dun informe da  concellería 
se fai un Plan de Actuación que recolle sete puntos cos que se pensa traballar no ano 
2010, recollese o plan de seguridade informática, o plan de actuación da intranet, o 
plan de formación e fomento de uso das TICs, etc., actualización de infraestruturas... 
Fálase dunha primeira fase na que se crean as contas de administrador e contas de 
usuario, do acceso de contrasinais  en cada ordenador do concello,  instalación de 
acceso remoto aos ordenadores, a conexión de impresoras en rede  e a creación 

dunha  base  de  datos  de  material,  conexión  das  persoas  actualizada,  e  recalco 
actualizada porque vostedes fan referencia  continua a que neste concello  non se 
sabía o que se tiña, si que se sabía, pero este concelleiro actualizou esa lista. Non 
lembro agora exactamente a data, pero polo mes de xuño do ano 2009 se fixo un 
informe de Coremain de cara a coñecer o que se tiña neste concello, e foi o primeiro  
informe ao que eu accedín para saber que se tiña. Vostede, que di que sabe disto da 
informática, debería saber que a informática cambia de hora en hora, o que hoxe se 
ten, dentro dun día ao mellor se ten duplicado, é dicir, o que hoxe temos no Gabinete 
de Alcaldía ou o que hoxe temos en Educación e Cultura, nun mes pode ter sido 
modificado en dous, tres ou catro ordenadores ou impresoras,  e temos que saber o 
que  temos  en  cada  momento  e  saber  como  adaptar  todos  eses  equipos  á 
administración  electrónica.  Os  equipos  estropéanse,  cámbianse,  as  dependencias 
cambian, a xente cambia de sitio, todo iso, loxicamente  ten que estarse actualizando 
continuamente  e de aí  que neste plan de actuación se fale  continuamente  dunha 
actualización dos equipos, dunha auditoría e duns informes de seguridade. Creación 
de base de datos que é o que íamos facer nesa primeira fase e fixemos . Con este 
plan de actuacións, coa creación das contas de administrador ¿que é o que se fai? 
pois  os  administradores  pasan  a  ser  os  servizos  informáticos do concello,  e  cun 
contrasinal  só  eles  poderán  instalar  e  desinstalar  programas,  acceder  tamén  aos 
arquivos e ver se se cumpren os requisitos mínimos de seguridade. Ademais tamén 
se  crean  as  contas  de  usuario,  de  xeito  que  empezamos  a  cumprir  coa  Lei  de 
protección de datos de cara a saber que os ficheiros que se gardan neses equipos só 
poden ser consultados pola persoa que ten autorización. Ate o de agora non era así 
pero ate agora tampouco estaba a Lei de protección de datos, foi precisamente no 
mes de outubro, cando eu entrei neste concello, cando se aprobou esa lei.

Podemos,  con  estas  medidas  de  creación  de  contas  de  usuario,  facer  que 
precisamente  dous  traballadores  poidan  estar  traballando  no  mesmo  equipo 
informático, cousa que ate o de agora o podían facer pero tamén podían consultar e 
saber con que traballaba cada un deles,  acceder aos equipos e os arquivos,  e a 
partires de  agora cada un co seu contrasinal pode saber exactamente que ten el pero 
non   que  ten  outro.  Estas  medidas,  xunto  coa  creación  da  base  de  datos,  a 
instalación do acceso remoto  e a instalación de acceso limitado á rede para impedir 
programas de captura de vídeos ou programas de baixada de películas e demais, se 
fai paralelamente ao protocolo de seguridade do que falabamos, e ese protocolo de 
seguridade e esa auditoría da base de datos o facemos para ter un inventariado do 
equipamento  e  un  control  de  seguridade  da  rede  actualizado  en cada  momento. 
Vostedes falan da situación da concellaría  de Mocidade e da OMIX e do local do 
grupo  municipal  socialista,  pois  ben,  teñen  que  saber  que  ese  despacho,  que 
pertencía ao grupo municipal socialista, foi cedido polo PSOE para a concellaría da 
OMIX, foi unha cesión que se fixo, por tanto non é  o despacho do grupo municipal 
socialista, está cedido polo grupo municipal socialista á concellaría de Mocidade e á 
OMIX,  e se fixo esa cesión pola falta de espazos,  porque   vostedes teñen dous 
despachos que loxicamente non podemos ceder, e  saben como está o concello nese 
sentido, temos o espazo que temos. Esa é a razón pola que tamén, se vostedes se 
achegan a ese despacho,  verán que non existe logotipo no mesmo, é unha cesión do 
grupo municipal socialista, polo tanto creo que todo o que fai referencia ese informe á 
OMIX,   á  concellaría  e  aos  grupos  municipais,  fai  referencia  principalmente  aos 
grupos municipais popular e do BNG. En canto ao escaneo na rede,  que exista unha 
rede independente para os grupos municipais e concellaría de Mocidade non quere 
dicir  que non sexa unha rede do concello, existen dúas redes, a rede do concello 
onde se traballa e e rede do concello dos grupos municipais e desta concellaría de 
Mocidade e da OMIX, pero é unha rede do concello ¿e que se fixo? un escaneo dos 
portos mediante uns programas, unhas ferramentas,  NMAP e  SoftPerfect Network 
Scan, dúas ferramentas que din o seguinte: a NMAP, programa de código aberto que  

serve  para  efectuar  acceso  de  portos  para  evaluar  a  seguridade  de  sistemas  
informáticos,  ese  é  o  fin,  evaluar  a  seguridade.  Identifica  portos,  loxicamente,  os 
portos que están abertos nunha computadora, non os que están pechados, por ese 
motivo ao mellor non aparecen eses outros equipos. Determina que sistema operativo 
teñen eses equipos, determina os servizos que se están executando, é usado para  
probas de penetración e tarefas de seguridade en xeral, e moi usado no campo da  
seguridade  informática. Os  administradores  de  sistema como  son  servizos 
informáticos  poden  utilizalo  para  verificar  a  presenza  de  posibles  aplicacións  non  
autorizadas ese  é  o  obxectivo  da  seguridade  executándose  no  servidor.  NMAP 
permite  facer  o  inventario  de  mantemento ese  é  o  obxectivo,  o  inventariado  de 
computadoras que están conectadas nunha rede do concello. Pódese usar entón para 
auditar a seguridade dunha rede, mediante a identificación de todo novo servidor que  
se conecte. Se utiliza a diario na Xunta, noutros concellos, e gracias á fama que ten 
ate en Hollywood. E o SoftPerfect Network Scan o que fai é analizar ao detalle todos  
os sistemas conectados na mesma rede local entre os rangos de direccións IP que se  
lle marquen  é dicir, para os que coñecen un pouco, nesa rede marcamos dende o 
número  1  da  dirección  ate  o  número  250  e  saen  todos  os  equipos  que  están 
conectados nesa rede O programa mostra os resultados da análise nunha lista ese é o 
listado do que ate en cinco ocasións di vostede  están listados, si, o fai o programa, 
fai unha lista onde se detallan os recursos compartidos analiza o porto definido polo  
usuario para ver se está aberto e resolve os problemas de detección de rango. 

Esas son as ferramentas que se usaron, a NMAP e o  SoftPerfect Network Scan. Con 
esta  información  ¿que  fan  os  servizos  informáticos?  Saber  as  deficiencias  na 
seguridade, evaluar a seguridade, identificar computadoras, identificar portos abertos, 
analizar portos de rede. E recalco:  evaluar, identificar, analizar. Non acceder, analizar. 
Son ferramentas utilizadas en seguridade que escanean eses portos de rede. Grazas 
a estes programas, como xa se dixo, detectáronse problemas como a saturación da 
rede telefónica, e se deron solucións. Foi posible a detección deses problemas grazas 
a programas deste tipo, e tal  e como se reflicte no informe, ao que fai  referencia 
continuamente,   polo  tanto  debe  de  estar  bastante  ben  feito,  o  uso  destas 
ferramentas é habitual,  xa o di  o informe. É obriga loxicamente  desta concellaría 
cumprir e facer cumprir unhas medidas mínimas de seguridade,  xa vostede mesmo 
acaba de dicir   que grazas a esta análise soubo que non as tiña o seu punto de 
acceso wifi. Servíu para algo, xa, cambiou, agora xa é seguro.

Tal e como se reflicte neste informe estas medidas van encamiñadas a acceder a 
información  para  contas  de  usuario  con  contrasinal,  contas  de  administrador, 
instalación de antivirus nos casos nos que non se detecte, revisión da seguridade das 
carpetas  compartidas,  instalación  de  software  de  acceso  remoto  e  recollida  de 
información de hardware. Pois ben, este traballo se fai dende o mes de febreiro, como 
xa dixo vostede, nas dependencias do concello, en todas, a excepción dos grupos 
políticos e da  concellaría de Mocidade, que se deixou para o final. O pasado 14 de 
abril se poñen en marcha estas medidas neses locais, e vostede pregunta por que se 
accedeu aos seus PCs, é que non se accedeu aos PCs, accedeuse aos puntos de 
rede e se detectou a presenza de diferentes PCs, pero non se accede ao PC nin ás 
carpetas compartidas, non se accede, non se entra, se identifica o que hai, mediante 
uns  programas.  Pregunta  por  que,  e  o  porque  está  tamén  no  informe,  en  dúas 
ocasións se refire ao porque ¿cantas veces o necesita? o porque tamén llo dixo o 
técnico informático cando baixou.  A finalidade das probas é xerar este informe para  
entregar aos distintos grupos municipais de cara a estudar medidas para incrementar  
a  seguridade  da rede e mellorar  a  xestión  do equipamento existente  ou futuro.  A 
finalidade é saber o que hai, se está ben ou se está mal para despois ver que medidas 
se poden adoptar, se é seguro o que se está facendo e se iso implica un perigo para 
a rede do concello, e entón mellorar o sistema de equipamento, que é precisamente o 

que ao final do informe se lles di, as posibilidades que se poden levar a cabo, as 
recomendacións,  as correccións,  pero nós temos que saber  primeiro  o  que hai  e 
como está,  e por iso se fai  este escaneo dos puntos de acceso, neste caso das 
direccións IP. E volve dicir ao final A finalidade destas probas era recoller información,  
xa o din tamén as ferramentas, recoller información,  non información privada,  non 
mezcle, non queremos saber se ten ou non amante a través da carpeta compartida,  
non se  busca iso, non se entra nas carpetas unha vez que se localiza que carpetas 
son.  E poderemos falar  de que precisamente ao mellor  o correcto non é ter  nas 
carpetas  compartidas  información  básica,  debería  de  saber  que  un  nivel  de 
seguridade mínimo é poñer ás carpetas compartidas nomes que non identifiquen o 
que conteñen. 

A finalidade destas probas era recoller información e transmitila,  non se pode dicir 
mais claro, transmitila, non quedarnos con ela. Pode desconfiar todo o que queira, 
pero o obxectivo non é ter a información e dicir ah, agora xa sei o que podo facer, 
non, é transmitila aos grupos para logo corrixir estes problemas , esta é a finalidade. 
Fala vostede de que sería mais fácil levantar o teléfono e chamar, e podería dicir eu o 
mesmo,   podería  vostede  levantar  o  teléfono  e  chamar.  Admito  que  non  sexa  o 
correcto que vostede teña que chamarme a min, fala cos técnicos, non lle convence o 
que lle din, pero é que non espera nin tan sequera unha semana a que eu lle dea 
explicacións do que se fixo e por que se fixo, non espera. 

A finalidade de xerar o informe é para comprobar e coñecer os equipos, e grazas a 
ese escaneo puidemos saber, que non existe  seguridade, na rede  que comparten os 
grupos políticos do BNG,  do PP e a concellaría da Mocidade, non existe seguridade, 
pero iso sabémolo grazas a isto, ese é o obxectivo, saber se existe seguridade ou non 
¿se  non,   como o vou  saber?  Temos que  saber  se  existen  deficiencias  e  se  os 
ordenadores se utilizan para conexión a internet ou para outras cousas que porían en 
perigo a seguridade da rede, se hai requisitos mínimos de seguridade e antivirus ou 
se aquel programa que se pode baixar leva consigo un antivirus. Temos que saber o 
que  acontece  aquí.  Como  resultado  do  escaneo  se  detectan  8  dispositivos 
conectados á rede, o que xa dixen antes, portos abertos. Non é un método invasivo, 
o din os técnicos,  nono digo eu,  o din os técnicos informáticos,  que son os que 
saben, non é un método invasivo,  non se busca sacar información,  non se quere 
saber que ten vostede nas carpetas,  non me interesa sabelo. Se identifican 5 PCs, un 
deles externo ao concello, di vostede que é o seu propio, persoal, esperemos que 
saiba vostede poñer a seguridade mínima ao seu equipo, porque  estar conectado á 
rede é un perigo. Claro que non administran os equipos os informáticos, e por iso ao 
final do informe se lles di se queren que estes equipos sexan administrados polos 
técnicos informáticos. Unha impresora de rede, un router identificado como do BNG, 
aparece no análise perfectamente identificado (BNG), se sabe que ese router é do 
BNG  porque  así  o  solicitou  o  BNG  e  así  se  autorizou,   e  un  equipo  de  rede 
indeterminado e non autorizado, que xa sabemos o que é, xa o contou, un punto de 
acceso wifi, e vostede di que non é tan grave, pois si que o é. Ter un punto de acceso 
wifi conectado á rede do concello é grave porque igual que vostede pode ter acceso 
a ese punto de acceso o pode ter calquera,  acabamos de ver como, moi doado, 
mirando en internet. Ese punto de acceso wifi estaba totalmente inseguro e calquera 
pode  acceder  a  él.  Comprobado  o  tipo  de  dispositivo,  o  modelo  e  a  marca,  e 
metendo o contrasinal que ven de fábrica se accede ao menú de configuración para 
saber de quen é ese punto de acceso. Di vostede que unha persoa cos mínimos 
coñecementos  técnicos  informáticos  debería  de  sabelo,  eu  teño  mínimos 
coñecementos  informáticos,  pero  deben  de  ser  moi  básicos,  e  os  técnicos 
informáticos tampouco o sabían, non estaba identificado, o do BNG si pero este non, 
e hai  que saber de quen é,  comprenda  vostede que se se detecta un punto de 
acceso  wifi  temos  que  saber  de  quen  é.  Ao  entrar  no  menú de  configuración  a 

documentación que se obtén é de dirección IP. Non se intenta entrar nese punto de 
acceso wifi. O técnico, probablemente por prudencia, non actúa, xa di que o normal 
nestes casos é bloquear o punto de acceso wifi por se supón un grave perigo, pero 
non actúa. 

Despois de todo este proceso, que dura 6 minutos, dura mais o que estamos nós a 
facer aquí, me informan a min do acontecido. Vostede dicía que no momento en que 
se detecta que existe un punto de acceso wifi os técnicos xa deberían saber que é do 
PP e debería eu  chamar e preguntarlle, é que non o sabía, fixeron en 6 minutos a 
análise e despois foi cando me informaron a min, e cando  me informan pídolles un 
informe escrito do que fixeron, porque eu sei o protocolo de actuación de auditorías e 
de nivel de seguridade pero non sei con que programas os fan nin sei exactamente 
que é o que escanean. Me entero a raíz disto do método de actuación. E é xusto 
despois disto, unha hora ou hora e media despois, chama vostede e os técnicos din 
ah, este punto de acceso wifi é do PP, e mo din a min. Me chama o técnico, eu xa 
non estaba na Casa do Concello, e me di o que che comentei antes do punto de 
acceso é do grupo municipal popular, queren explicacións do porque se entrou nos 
seus equipos, e eu digo mira, baixa e da todas as explicacións oportunas, e dilles 
que nunha semana teñen o informe, e  que eu darei as explicacións oportunas nunha 
semana. Iso é o que lles transmito  aos técnicos, e en 15 minutos baixan a darlle 
todas as explicacións oportunas, ensináronlle as ferramentas, ensináronlle isto, que é 
o listado do acceso, os puntos de acceso wifi que se estableceron, ensináronlle isto, 
o router,  a  documentación  á que se  accede.  Todo o que se fixo,  identificar,  non 
entrar, identificar que se tiña ¡e isto é, para vostedes, entrar nos seus ordenadores! 
Miren: o punto de acceso wifi non é un equipo, non é un ordenador, ao seu ordenador 
persoal non se entrou en ningún momento, se identificou que estaba conectado a 
unha rede. Os ordenadores do grupo municipal do BNG se identificou que estaban 
nesa rede,  non se entrou nas súas carpetas nin  nos seus ordenadores.  Se sabe, 
grazas a este programa, que as carpetas que tiñan vostedes están con password, 
protexidas. Se controla que nivel de seguridade hai, se comproba que algunha das 
carpetas  que  tiña  o  grupo  municipal  do  BNG  non  estaban  con  password,  se 
comproba que ningunha das carpetas da concellaría  de Mocidade tiña o nivel  de 
seguridade, estaban abertas,  precisamente e grazas a estes programas  sabemos 
agora o que acontece e podemos actuar. 

Vostedes instalan un punto de acceso wifi e non dan información de que o fixeron, 
non din nada, e debería de dicir eu ¿por que non informan, se vostedes se conectan a 
unha rede do concello? ¿por que non informan? ¿por que non din, como dixeron no 
grupo municipal do BNG, temos un router, un punto de acceso wifi e o imos instalar  
alí? nos conectamos cinco ordenadores, catro, seis, oito... pero non, non informan. 
Non sei se temos que autorizar nós ou non, non sei como está a cesión deses locais, 
o uso deses locais, nono sei. Non sei se nós temos que poñer en marcha todas estas 
medidas das que falei antes nos ordenadores nos equipos que teñen cedidos polo 
concello, probablemente si, sería unha irresponsabilidade pola nosa parte non facelo. 
O wifi, reitero, non estaba identificado, non podíamos saber que era seu. Por último, 
non tiña o nivel  mínimo de seguridade,  agora si,  grazas a isto.  E piden vostedes 
explicacións, miñas, claro, porque dos técnicos xa as tiñan, o informe, como xa se 
dixo, o tiñan, pero polas miñas non esperaron.

Falan  vostedes  de  que  nunha  moción  presentada  en  xuño  do  2009  solicitan 
precisamente o que se está a facer agora. En xuño de 2009 o solicitan, e en outubro 
de 2009 eu empezo a traballar nisto. Alégrome de estar a facer as cousas que se 
solicitan e que se demandan. Falan de situación informática deficiente deste concello, 
a informática sempre vai por detrás, e nos concellos mais. Imos tentar de cambiar iso, 
porque se  está  vendo cara  onde  vai  a  sociedade,  pero xa  se  estaba  a  traballar, 
fíxense ben, cunha subvención solicitada para a administración electrónica. Pero xa 

en febreiro, en marzo, en abril do ano 2009, se estaba traballando ao solicitar esa 
subvención  que nos permite  meternos coa administración electrónica. ¿Situación 
informática deficiente? Se tiña unha asistencia técnica, e xa o ano pasado se sacou 
unha praza de técnico, e agora son os dous que hai, pero xa o ano pasado se estaba 
a traballar. 

En referencia a esta comparecencia aproveitan a ocasión para criticar ao goberno. 
Falou durante sete minutos de mocións, de cousas anteriores, de que se fai, non se 
fai...  da  Axencia  de  Protección  de  Datos,  de  dereitos  a  acceder  ao  rexistro... 
aproveitan a ocasión para meter precisamente o que eu creo que queren vostedes, 
que non é ter explicacións, que xa as tiñan. No referente ao informe vostedes din que 
por que se accede aos  equipos. Non se accede á información, se ve, se rexistra esa 
información, nunca se entra. E falan dos listados, os listados son os que acabo de 
ensinarlles, listados que saca o propio programa, non son listados que nós, unha vez 
que teñamos isto, sacamos e poñemos estes teñen isto, estes teñen estoutro, non, é 
o que se obtén nese momento e se borra despois esa información. Din que vostedes 
non son o resto do concello,  pero son concelleiros deste concello,  e dispoñen de 
despachos neste concello, e dispoñen de equipos deste concello, e teñen un punto 
de acceso onde se conectan neste concello... eu creo que son deste concello. Fala 
vostede de que non hai seguridade, e precisamente por iso se fai isto, porque non 
existe seguridade, temos que saber se existe seguridade ou non, que os equipos 
externos que se conectan son un o seu, outro o do señor Amor, outro... ¿e eu que sei, 
se non é o meu? Se non informan non podo saber que equipos se conectan á rede do 
concello. ¿Imos ter nós algún inconveniente en que se conecten vinte? ao mellor. Ao 
mellor se vostedes solicitan un punto de rede novo dámosllo, mellor que ter un punto 
de acceso wifi no concello,e ao mellor o nivel de seguridade nos di que sería mellor 
ter dous puntos independentes ou un punto de acceso wifi, nono sei, pero informen. 
Din que o informe é moi clarificador, por iso se fai, por iso non se oculta. Din que o 
informe é feito polos técnicos informáticos e non está asinado polo concelleiro, pois 
claro que non, o concelleiro daría as explicacións despois, o informe o fai e o asina 
quen fixo a análise  da rede.  Din  que se eliminaron os resultados e que isto crea 
desconfianza ¿desconfianza de quen, dos técnicos, que son os que fan a análise, 
desconfían vostedes dos técnicos? ¿desconfían vostedes de que os técnicos deixen 
esa información para utilizar mais adiante? Iso si que é grave. Din que non se lles 
informou ¿non se lles informou no mesmo día, na mesma mañá? ¿non se lles ensinou 
o programa e o que facía?. Din vostedes que falta transmitir información aos grupos, 
o que tamén resaltou o voceiro do grupo municipal do BNG, señor Fernández, pois ao 
mellor  falta comunicación,  o recoñezo, tentarei  arranxalo.  Saiban vostedes que eu 
teño a dedicación que teño aquí, e ao mellor falta comunicación, non teño problema, 
pero isto que se fai  vai  nesa busca:  ter  información para transmitirlla  a vostedes. 
Contestando ás preguntas feitas polo voceiro do grupo municipal do BNG:

En  canto  á  administración  electrónica,  na  actualidade  estamos  a  traballar, 
precisamente neste mes estamos redactando os pregos para sacar un negociado no 
que se faga un informe,  para saber que procedementos e cantos son necesarios para 
realizar no concello de cara a aplicar esa subvención, e con esa subvención cantos 
procedementos  se  poden  acoller  á  mesma.  Tan  pronto  teñamos  ese  informe  se 
decidirá por que plataforma seguir, sairá a concurso, e o obxectivo co que se está a 
falar  con  todas  as  empresas  que  viñeron,  e  para  finais  de  ano  ter  xa  os 
procedementos internos, porque neste tema da administración electrónica primeiro o 
temos que facer internamente e despois saír cara o cidadán. Para establecer eses 
criterios  internos,  eses  procedementos,  se  necesita  da  instalación  dos 
procedementos e da formación, que vai paralela á administración electrónica. O feito 
de  que  probablemente  a  finais  deste  ano  poidamos  ter  xa  a  maioría  dos 
procedementos  instaurados  non  quere  dicir  que  estean  funcionando,  xa  que  os 

técnicos e o persoal deberán ter a formación correspondente. ¿Por que se retrasou 
tanto?  pois  porque  ate  finais  de  decembro  non  se  comunicou  a  aprobación   da 
subvención por parte do Ministerio, polo tanto ate primeiros de xaneiro non podemos 
empezar a traballar niso. É un procedemento lento, hai que poñer a moita xente en 
común. A saída dos procedementos de cara aos cidadáns vai moi ligado ao seguinte 
punto: o problema que teñen e van ter a maioría dos concellos,  que no momento en 
que estean instaurados todos os procedementos internos e se queira dar servizo ao 
cidadán e se conecten vinte ou trinta ou cen, depende da velocidade que se teña, 
caerá a rede. Se buscarán as posibilidades alternativas para que non teñan que tirar a 
toalla á rede propia do concello, ou o que se fixo xa, o plan E, a instalación da fibra 
óptica nunha primeira fase no núcleo de Bertamiráns e nunha segunda fase no núcleo 
do  Milladoiro.  As  xestión  son  estas:  Campaña  informativa,  que  non  se  fixo  polo 
momento porque non se ten nada, ate que non teñamos procedementos, e primeiro 
procedementos internos, non se fará campaña. Nese sentido si que eu agora adianto 
que hoxe existen unha serie de procedementos instaurados, oito procedementos: o 
de  rexistro,  licenzas  de  obra  menor,  licenzas  de  obra  maior...  unha  serie  de 
procedementos,  pero que non están ben instaurados,  son procedementos que se 
instauraron dende a Deputación creo que por medio de Coremail, e a formación que 
se  deu  para  os  mesmos  non  foi  a  correcta,  ademais  de  detectarse  diferentes 
problemas. O que se tiña que facer era pasar toda esa documentación á Deputación, 
pasar informe, e a  nova versión incluiría todas as modificacións. Hai un mes saíu a 
nova versión do programa que temos instalado aquí, a 2.0, e xa se está a traballar na 
2.1, pero o procedemento é moi lento, dende que se solicitaron os cambios nesa 
documentación, eses erros, polo mes de xaneiro, mesmo eu penso que en novembro, 
ate que se fixeron os cambios  pasaron mais  de seis  meses.  Si  que se ten unha 
xestión, a OVT, oficina virtual tributaria, por medio da cal se poden pagar os recibos 
do IBI ou os impostos de vehículos. Fixemos a presentación e saíu nos medios. En 
canto  ás  entidades  bancarias  coas  que  se  asinou  a  OVT,  polo  momento  é 
CaixaGalicia, e loxicamente se está a traballar con outras, as portas están abertas 
para incluír cantas mais mellor, pero tamén se está traballando para non depender só 
do que son as entidades bancarias, e a día de hoxe xa se pode facer a través do 
certificado  da  fábrica  nacional  de  moeda  e  timbre,  sen  necesidade  de  acudir  a 
CaixaGalicia ¿que pasa? que se pode facer a xestión de domiciliar os recibos pero 
non de pagar. E tamén se pode facer a través do DNI electrónico, no cal estamos 
agora mesmo traballando para incluír nesa OVT. 

En canto á fibra óptica ¿que edificios? pois nesta primeira acometida a fibra óptica vai 
interconectar os edificios da Gardería, o Pazo da Peregrina, a Casa do Concello, as 
dúas  dependencias  de  contratación  e  intervención,  policía,  urbanismo e  Casa  da 
Cultura. Todas as dependencias municipais de Bertamiráns. Nunha segunda fase a 
intención é facelo no Milladoiro conectando tamén os edificios municipais. Esa é a 
previsión que temos, e buscar subvención  para a interconexión entre Bertamiráns e o 
Milladoiro, a poder ser matando dous paxaros dun tiro, facéndoo por Aldea Nova e 
interconectando  xa o Viveiro de Empresas. ¿A situación actual de como está? pois 
en  adxudicación  provisional,  e  espero  que  a  finais  de  xullo  poidamos  ter  xa  a 
instalación da fibra óptica, que ten que ir paralelamente coas medidas que estabamos 
a  facer  e  que  aparecían  nese  protocolo  de  actuacións,  a  creación  do  centro  de 
procesamento de datos básico para poder levar a cabo a xestión da administración 
electrónica.

En canto á seguridade, mais comunicación, a miña porta está aberta, así coma o meu 
teléfono.

¿Unha reunión cos grupos para dar explicacións? non tiven tempo. Dende que se leva 
a  cabo  a  análise  non  puiden  dar  explicacións  directas  (xa  pediron  a  miña 

comparecencia)  do acontecido, iso si, mandei ao técnico para que llas dera, a raíz  
dese informe que teñen aí. 

Do despacho xa dixen que está cedido polo grupo municipal socialista.

O dispositivo indeterminado xa saben o que é.

En canto ao software libre, a situación actual é que se acaba de mudar a plataforma 
de Microsoft office a Open office nos equipos onde era posible facelo. A cousa ten 
bastante mais miga detrás, xa que como imaxino que a maioría sabe, e se non o 
explico, o Microsoft office leva principalmente catro paquetes: Word, Excel, Power 
Point e Access, e o software libre de Open office ten catro programas moi parecidos 
pero que  cambian,  sobre  todo  dous  deles,  as  bases  de datos  (Access)  cambian 
totalmente,  non  se  pode  transmitir  dun  a  outro,  e  o  Power  Point.  O  Excel  é 
practicamente o mesmo, e o Word (Writer en Open office) si que ten certas cousas 
que cambian nos menús, onde antes estaban nun sitio agora están noutro. A maioría 
dos traballadores que fan traballos no concello utilizan o Word e bastantes o Excel, e 
se deron dous cursos de cada un, un de hora e media e outro dunha hora, estamos a 
falar  de hai  dúas semanas,  para todo o persoal  do concello,  principalmente  unha 
descrición do que eran os programas, saber onde estaban os menús, e sobre todo, 
despois, media hora ou tres cuartos para que preguntasen dúbidas. Se ten previsto 
facer mais cursos nas vindeiras semanas, un de Power Point e outro de Writer, que é 
o mais demandado, e estamos a traballar, para conseguir ou solicitar á Deputación 
cursos específicos deste Open office para o persoal, de xeito que cunha listaxe dos 
funcionarios  ou  traballadores  do  concello  que  se  anoten  neses  cursos  poidamos 
sacar  un,  dous,  tres  ou  catro  cursos,  xa  con  ordenadores  diante  e  para 
perfeccionamento.

En canto á previsión de wifi nas prazas do concello, unha das primeiras actuacións 
que eu quería facer era esta, poñer wifi nas prazas, pero non é tan doado. O primeiro 
que habería que facer é xestionar ben as wifis que temos, e niso  estamos a traballar 
precisamente agora,  a  través dun informe.  Ver  como podemos facer para que os 
usuarios que se conecten a estas redes wifi  sexan usuarios xa autorizados, e non 
calquera.  E  a  poder  ser,  unha  das  medidas  das  que  estamos  a  falar  sería  dar 
prioridade ou único uso aos que estean empadroados no concello,  e non un uso 
ilimitado  da rede,  senón  un  uso  por  tema,  hai  que  estudiar  todo  iso,  e  estamos 
estudiándoo, pero tamén para que, porque a día de hoxe, só un que estea conectado 
á rede wifi bloquea todo o ancho de banda, porque está a descargar películas, por 
exemplo. Iso hai que controlalo, temos que traballar precisamente para non permitir 
calquera uso da rede wifi. Pensen tamén que unha das redes wifi se ten na Casa da 
Cultura de Bertamiráns, polo tanto non é necesario ao mellor poñer unha nova, senón 
que simplemente orientando a que se ten se poda dar cobertura a esa praza. A da 
Casa da  Cultura  do Milladoiro  loxicamente  non  chega porque  non temos arredor 
praza para darlle cobertura, pero haberá que ver, por que isto tamén leva ao problema 
de que a rede a poden coller particulares na súa casa, e non é correcto, sería unha 
competencia desleal coas distribuidoras. Todo isto é un estudo que estamos a facer, 
pero estamos, loxicamente, dando prioridade ao que é a administración electrónica e 
a posta en marcha de medidas.

En canto ás parroquias, cando falaba do punto de interconexión entre o Milladoiro e 
Bertamiráns, precisamente temos unha proposta para que se faga a través dunhas 
antenas dirixidas, é dicir, teñen que ter cobertura visual, que a través de Aldea Nova 
se ten, e coa antena se pode dar a cobertura de internet. Temos enriba da mesa un 
informe  cun  presuposto  para  levar  a  cabo  ese  tipo  de  antenas,  ese  tipo  de 
dispositivos,  ás parroquias e aos locais sociais,  o problema é a topografía: moitas 
parroquias non teñen visión para que dende un punto alto do concello cheguen a ter 
conexión. Precisamente coa entrada da TDT se nos abre unha alternativa, que é a 

utilización desas torres para poñer as antenas teledirixidas e poder así dar cobertura 
ás  parroquias,  pero  primeiro  hai  que  pedir  permiso,  e  temos  que  ver  que  non 
interfiran, é dicir, é algo que leva o seu tempo. 

O señor alcalde don Carlos Antonio Fernández Castro abre unha segunda quenda 
de intervencións, intervindo o voceiro do grupo municipal do BNG don Xosé Manuel 
Fernández López para dicir:  Nos damos por  satisfeitos e agradecemos ao señor 
Miñones Conde as súas explicacións.

Intervén o concelleiro do grupo municipal popular don Ramón García Argibay para 
dicir:  primeiramente dicir que o día 14 non foi xoves que foi mércores, en segundo 
lugar eu, cando tiven coñecemento, o teño aquí documentado: 14.04.2010, 11 horas 
56 minutos 41 segundos detección de intrusións, este é o informe que saca o sistema 
que temos montado para que detecte intrusións, nono digo eu, o pon aquí, incluso di 
a máquina dende a cal se fixo o intento. Automaticamente eu, o que fixen foi chamar 
a unha persoa do departamento de informática, que efectivamente baixou, me deu 
unhas explicacións e me dixo que vostede nos ía chamar para ter unha reunión.  Ate o 
luns vostede tivo tempo de chamarnos, no só conta o mércores, conta o xoves, o 
venres e o luns, porque o luns metimos a solicitude a última hora. Todos sabemos 
que estes temas teñen que tratarse de forma inmediata por moitos motivos, por certo 
¿podería ler o nome das carpetas que ten aí nese informe?

Intervén o  concelleiro de Sanidade e Calidade na administración don  José Manuel 
Miñones Conde para dicir: Impresora 2.

Continúa o señor García Argibay: Vostede me entende o que quero dicir, o nome das 
carpetas, non dos recursos compartidos.

Continúa o señor Miñones Conde: Podo ler o que aparece nese punto de rede, leólle 
todo o que aparece: impresora 2, D ,print, IPC, Admin, C, facturas 2008, publicidade 
en a nosa, incumprimentos, pleno ordinario do ano 2009. Iso o pon vostede, non eu.

Continúa o señor García Argibay: Fotos de mi amante, fotos de mi amante...

Continúa o señor Miñones Conde: ¿e se accede ás fotos da súa amante?

Continúa o señor  García Argibay:  Señor concelleiro, vostede me está entendendo 
perfectamente todo o que lle estou dicindo, porque vostede sabe disto bastante mais 
ca min, seguramente. Vostede leu as carpetas: facturas 2008...fotos de mi amante.

Continúa o señor Miñones Conde: Esa non está.

Continúa o señor García Argibay: Evidentemente, porque esa estaría oculta.

Continúa  o  señor  Miñones  Conde:  Ah,  esa  si,  estas  non.  Esa  é  a  súa 
responsabilidade, esa si, pero estas non. Probablemente sexa mais perigoso isto, ter 
pleno ordinario.

Continúa o señor García Argibay: Por exemplo, pleno ordinario. Iso foi o que pasou. 
Nós chamamos, de feito creo que fomos o suficientemente prudentes e non demos 
ningún tipo de publicidade e ao final vostede non respostou ao que nos dixeron que ía 
respostar. Baixou o técnico, deu explicacións que unhas me convenceron e outras 
non e llo dixen, vostede quedou de chamarnos e non fixo esa chamada. Non nos 
quedou  mais  remedio  que  pedir  a  comparecencia  e  pedir  por  escrito  esas 
aclaracións. Por certo, as aclaracións que pedimos por escrito, porque a señora Rosa 
se nos está escoitando ten que entendelo, solicitamos esas aclaracións o 19 de abril,  
hoxe é 27 de maio e aínda non as temos, e o curioso é que nesta comparecencia 
nonas dou, tampouco, porque non dixo practicamente ningunha explicación ¿onde 
están eses listados? vostede di que se destruíron, aí ten un ¿por que non se facilitou 
copia deses listados a este grupo municipal que o pediu?  nós o pedimos. Recoñezo 

que o informe do técnico estaba ben feito e que era clarificador, o que pasa é que hai  
que  saber  interpretar,  cando se  le  ese  tipo  de  información  e  se  vai  parando un, 
pouquiño a pouquiño no que nel se di,  entón é cando se ten toda a información 
adecuada. Vostede di que escanea puntos de acceso de rede, e tecnicamente ao 
mellor iso é correcto, pero para que nos entenda a señora Rosa, que nos podía estar 
escoitando algunha persoa que non estea nisto, vostede acaba de ler o nome das 
carpetas, logo non escanean só puntos de rede, porque eses puntos de rede poden 
chamarse  carpetas  compartidas,  vostede  as  leu.  E  que  podíamos  chamar  ao 
concelleiro, se a nós nos din volvede chamar ao concelleiro para ter unha reunión e 
dar as explicacións,  pero estamos esperando a que el  nos chame. Se pasan  do 
mércores a luns e non hai  chamada ¿que imos, quedar esperando, como esperamos 
polas contestacións do señor alcalde, que nunca contesta? porque levamos tres anos 
aquí e xa sabemos como funciona isto, non saben, non contestan. Non sei cal é o 
mais grave, non saber ou non contestar. E cando fixo o repaso do acceso ao rexistro, 
se  contratou  a  unha  empresa  como vostede  di,  e  hoxe  en  día  aínda  se  seguen 
rexistrando os papeis no Milladoiro con manguitos, se baixan os papeis aquí e se lles 
pon o número. Onte polo menos si.

Vostede dixo que o escáner evalúa a seguridade, pero  a seguridade xa a sabían, non 
tiña  seguridade,  e  eu no seu momento o  advertín.  Estamos falando da rede que 
evidentemente é do concello, porque nós somos concello, eu lle fago unha pregunta 
¿que  pasaría  se  no  Parlamento  de  Galicia  na  rede  e  nos  ordenadores  do  grupo 
socialista,  xa que puxo o exemplo da Xunta de Galicia,  ou do grupo do BNG, ao 
mellor os do BNG calaban, dende o grupo do PP houbera algún tipo de intrusión? 
¿que pasaría? ¿como sairía o portavoz de turno? me da igual que fora do PSOE, do 
PP, me da igual ¿como sairía? porque esas cousas non se fan así. Incluso cando se 
instala un software como ese que di que instalou nos equipos dos traballadores, para 
facer unha conexión en rede, incluso para iso hai que avisar, e vostede o sabe igual 
ca min. Hai que avisar. Polo tanto, só se escanean portos, só se escanean puntos de 
rede, pero o resultado é que hai un listado co nome das carpetas. 

Di vostede que a súa misión é cumprir e facer cumprir, e estou de acordo, empecei a 
miña intervención dicindo que vostede non tiña toda a responsabilidade de como está 
o sistema informático do concello, vostede leva aquí o tempo que leva e nese tempo 
si que se están dando avances, por que non dicilo. Tampouco é difícil, porque tal e 
como estábamos... pero aínda así lle recoñezo o avance, porque todo o que sexa 
avanzar  o  imos  aplaudir,  de  feito,  antes  de  que  vostede  fora  concelleiro  nós 
presentamos esa moción da administración electrónica,  que non se trouxo a este 
pleno para debater ¿por que? porque o grupo de goberno sabía perfectamente que 
en cuestión de administración electrónica non se estaba nin en pañais.

Claro que é unha rede do concello,  e claro que nós,  cando puxemos o punto de 
acceso e aquí o recoñecín, igual cometimos un erro en non poñerlle a seguridade, 
posiblemente, e non vou dar ningunha desculpa porque xa se sabe que as desculpas 
se  poden  entender  dun  xeito  ou  doutro,  nos  equivocamos  poñendo  o  punto  de 
acceso sen a seguridade necesaria, pero é certo que tiña a mesma seguridade que 
tiña o router, a mesma, contraseña e usuario por defecto, a mesma, e iso non quere 
dicir que estea ben feito. Tamén lle dixen a vostede que  cando nos enteramos de que 
ese router tiña ese tipo de seguridade avisamos, que se ven carpetas, que se poden 
ver arquivos... avisamos. Vostedes detectaron que había un elemento indeterminado e 
se calan, e nono din, é mais, se non chego a estar nese momento aí probablemente 
non me enterara, pero se deu a casualidade de que estaba diante do PC e saíu a 
ventá emerxente, e entón se me deu por comprobar e vin o que vin.

Dende logo non vou dubidar, a nosa intención non é dubidar de ninguén, pero cando 
non se deron explicacións, cando se piden unha serie de documentos que non se 

aportan, porque non se aportan ¿vostedes aportaron algún documento?, despois me 
contesta, porque se isto é aportar un documento, isto é un informe, pero aquí non hai  
nada do que nós lle  pedimos,  nada. ¿Por que se deron tanta presa en borrar  os 
informes, por que non nos pasaron os informes, porque non  chamou? Insisto, eu non 
dubido de nada, porque a min, se vostede me chama, ou ao voceiro, ou a calquera de 
nós, e nos di pasado mañá non podo, o día 15 de maio temos unha reunión e vos 
explico  todo...  perfecto,  ademais  metemos por  rexistro  a  petición  dunha serie  de 
aclaracións e non se nos contesta  ningunha, non me pedirá vostede ademais que lle 
leve flores. De verdade, ás veces non somos conscientes do serio que é isto, non 
somos conscientes,  e  mire,  lle  vou  ler  un artigo  do Código  Penal,  porque nós  o 
consultamos  cun  avogado  ¿e  sabe  cal  foi  a  recomendación  que  nos  fixo?  que 
presentaramos  unha  querela,  cousa  que  dende  logo  nin  a  min  nin  a  ningún  dos 
compañeiros  nos  gusta  para  nada,  pero  el  nos  está  insistindo  en  que  si, 
evidentemente non sabemos aínda que imos facer. Mire, artigo 197 do Código Penal: 
1.  El  que,  para  descubrir  los  secretos  o  vulnerar  la  intimidad  de  otro,  sin  su  
consentimiento, se apodere de sus papeles, cartas, mensajes de correo electrónico o  
cualquiera  otros  documentos  o  efectos  personales  o  intercepte  sus  
telecomunicaciones o utilice artificios técnicos de escucha, transmisión, grabación o  
reproducción del sonido o de la imagen, o de cualquier otra señal de comunicación,  
será castigado con las penas de prisión de uno a cuatro años y multa de doce a  
veinticuatro meses. 2. Las mismas penas se impondrán al que, sin estar autorizado, se  
apodere, utilice o modifique, en perjuicio de terceros, datos reservados de carácter  
personal  o  familiar  de  otro  que  se  hallen  registrados  en  ficheros  o  soportes  
informáticos, electrónicos o telemáticos, o en cualquier otro tipo de archivo o registro  
público o privado. Iguales penas se impondrán a quien, sin estar autorizado, acceda  
por cualquier medio a los mismos y a quien los altere o utilice en perjuicio del titular  
de los datos o de un tercero.  Acceda por cualquier medio a los mismos... isto é moi 
serio, por iso eu me puxen serio, porque é moi serio, e o problema é que vostede deu 
no seu momento esas instruccións, quen van estar implicados, igual que o estaría 
vostede, serían os funcionarios ou persoas que fixeron isto, e a nós iso non nos gusta. 
Non nos gusta primeiro porque son persoas, igual que vostede, e non nos gusta, non 
é cuestión de botar a responsabilidade ao concelleiro, é que non nos gusta. Non nos 
gusta, pero é que vostede non respostou a nada do que  lle preguntábamos, incluso 
non manifestou a vontade de facernos chegar os informes se é que os teñen, ou os 
que teñan. Polo menos mostre un pouquiño de vontade e diga mire, o que temos é 
isto, e polo menos poña os medios para contestar na medida do posible ao que  lle  
dixemos. Insisto, Código Penal, e se ademais é funcionario de seis a doce anos de 
inhabilitación. 

Claro que a rede é do concello,  ninguén o puxo en dúbida,  o que dixemos é que non 
é  o mesmo a administración do concello que a rede dos grupos municipais, non é o 
mesmo, e vostede poderá dicir o que dixo, que está no seu dereito, pero eu tamén 
estou no meu dereito de dicir o que digo, e a rede, aínda que é do concello non é do 
concello,  é para a utilización dos grupos municipais,  coa discreción que creo que 
merecen, uns o valoran dun xeito e outros doutro, pero creo que o merecen. Mire, non 
sei o que imos facer, a verdade é que non, pero me gustaría que vostede adquirira o 
compromiso de facernos chegar canto antes eses informes, os que teña, polo menos 
os que teña,  e nós imos esperar a ver se vostede mostra a vontade de facernos 
chegar eses informes e darnos as explicacións  incluso tomando un café, pero o que 
non podemos consentir é que dean a calada por resposta,  insisto, isto é unha cousa 
que nós consideramos moi moi seria.

Intervén o concelleiro de Sanidade e Calidade na administración don  José Manuel 
Miñones  Conde para  dicir:  No  que  se  refire  ás  carpetas  compartidas  non  é 
rresponsabilidade  miña  que vostede  poña os  nomes que lle  pon ás  carpetas,  se 

vostede decide poñer as carpetas o que acabo de ler, a responsabilidade é súa, é un 
requisito mínimo de seguridade encriptar os nomes das carpetas que se comparten 
para que a xente non saiba  o  que pode ter  esa carpeta,  porque neste intre  é  o 
concello  o  que fai  esa  análise,  ese escáner  de rede,  pero o  pode facer  calquera 
cidadán. Nós traballamos en saber como está ese nivel de seguridade, e a raíz de aí 
actuamos, e o punto de acceso wifi non é noso, é seu. Vostede me di aclaración das 
preguntas,  e  volve  outra  vez  a  falar  de  que  eu  non  me  poño  en  contacto  con 
vostedes. A marxe de confianza súa é de dous días, esa é a marxe de confianza que 
me dan a min, dous días que aproveitan para facer un escrito con seis preguntas e 
unha solicitude de comparecencia, esa é a marxe de confianza que me dan, o xoves e 
o venres, aínda que eu mando ao técnico a que lle dea explicacións, aínda que eu lle 
digo ao técnico que eu me poñerei en contacto con vostedes, vostedes esperan dous 
días.

¿Vontade de informar, queren mais? comparezo hoxe aquí, teñen o informe técnico, 
di que  un informe non é aclarar o que solicitan,  pero despois di  que achegue os 
informes.  O informe aclara o que vostedes solicitan,  pero vostedes solicitan  xa a 
comparecencia. Vostedes piden nesa solicitude aclaración clara e contundente dos 
motivos que levaron a efectuar esta acción, e volvo ler A finalidade das probas é xerar  
este informe para entregar aos distintos grupos municipais de cara a estudar medidas  
de cara a incrementar a seguridade ¿non lle contesto? Copia de todos os informes 
derivados  de  dita  actuación,  tanto  os  xerados  pola  aplicación  informática  que  se 
utilizou para realizar o acceso como do técnico que a realizou, e aquí están, non os 
ten porque precisamente piden agora a comparecencia, non deixan nestes dous días 
que  eu  traia  os  informes,  explique  os  informes  e  explique  o  que  acontece. 
Comunicación por escrito dos datos e máquinas a que se accedeu, informe:  Como 
resultado obtívose detección de oito dispositivos conectados á rede, destes oito cinco  
eran PCs, un impresora de rede, outro o router proporcionado polo concello para  
conexión a internet e outro indeterminado.  Dos cinco PCs un parecía ser externo ao  
concello, O equipo de rede indeterminado acceso wifi. Comunicación por escrito dos 
datos e máquinas a que se accedeu, non vou debater se é acceder ou non  realizar un 
escaneo. Entrega de todos os informes xerados pola aplicación, Informe dos servizos 
xurídicos, que están a traballar nel, e Certificación do técnico. Dos seis puntos teñen 
contestación neste informe a tres deles, e agora eu doulles explicacións e móstrolles 
os outros dous, estes que teñen aquí. Despois, carpetas compartidas, volve falar dun 
listado. Que aparezan esas carpetas compartidas cando se fai unha análise da rede 
non quere dicir que se accede á documentación que ten dentro, é o listado  que non 
o facemos nós,  é o que sae a través do programa. Esas carpetas compartidas, volvo 
repetir,  a  ferramenta  que  utiliza  di  o  programa  mostra  os  resultados  da  análise  
especificando os recursos compartidos por cada máquina,  non se vai buscar a ver 
que fai este programa, non me chega, quero saber tamén as carpetas compartidas, 
vai todo nun. As redes non tiñan seguridade, vostede di que xa o sabía, eu non, nono 
sabía, por iso fago esta análise, e aínda que se soubese, non sei se os técnicos o 
sabían, temos que xerar un informe para saber exactamente como está a rede. A 
instalación di vostede que debería terse avisado, mire, cando un fai unha análise de 
seguridade non avisa, e non avisa por algo moi lóxico, porque se pode cambiar, se 
hai algo que está anómalo e se avisa que se fai o estudo loxicamente se cambia, do 
mesmo xeito que cando un técnico de farmacia, un inspector, vai a unha farmacia, 
non  avisa  ao  farmacéutico  de  que  vai  facer  unha  inspección.  Ese  é  o  fin,  non 
esperaron nin tan sequera ese informe, vostede podería saber cando se accedeu a 
esa rede, ou dubidar, se se estaba entrando na súa rede para espiarlle, podería, pero 
dende logo o técnico, cando vai e lle da as explicacións oportunas xa lle di para que 
é,  é para xerar este informe, e aquí  o pon, no informe técnico.  Eu non obrigo ao 
técnico a escribir este informe. Isto é algo que fai un traballador do concello alleo a 

todas estas historias políticas. Non lle digo eu que faga este informe. Hai un protocolo 
de seguridade que se establece a partires de decembro do 2009 no que teñen que 
facer  escaneos  da  rede  antes  da  instalación  de  softwares,  é  un  protocolo  de 
seguridade,  non lle  digo se ten que facer,  que ten que facer.  Eu,  tal  e como din 
vostedes, non insto e obrigo, iso está redactado con moi mala fe, instar e obrigar ao 
técnico informático a facer unha análise, que aquí non di unha análise:  a instancia e 
orde do concelleiro de sanidade para acceso e escaneo aos ordenadores, isto é o que 
deixan vostedes entrever. ¿instancia e orde? eu non ordeno nin insto, volvo dicir que 
hai un protocolo de seguridade ó acceso aos equipos, ó acceso ás redes, e no caso 
da rede do concello en particular.

Eu cando lin a solicitude de comparecencia sorprendinme. Do mércores ao mediodía, 
que foi a última noticia que tiven disto, ao luns que se estaba xerando o informe  dos 
técnicos para saber eu exactamente todo o que se estaba facendo, son os dous días 
que vostedes din que son claves para terlle explicado todo o que aconteceu. Entra 
esta  solicitude  de  comparecencia  e  eu  dicía  ¿cal  é  o  fin  realmente,  aclarar  a 
situación? non, parece claro que non, se mandei ao técnico para que lles dixera que 
se fixo e por que se fixo. Unha segunda posibilidade sería, agora pois xa non sei, a 
verdade, que vostedes realmente se crean que se tentou acceder aos seus equipos 
de forma premeditada. Eu quero pensar que non é así, que vostedes non son tan 
desconfiados, ao mellor é que os coñezo pouco, levo aquí só oito meses, xa no pleno 
anterior creo recordar que o señor Fernández falaba desto mesmo, da desconfianza á 
hora de facer política de oposición. Eu quero pensar que non hai esa desconfianza. 
Nin  me  interesa  o  que  gardan  nos  seus  equipos  nin  me  interesa  que  son  esas 
carpetas compartidas, non é ese o fin nin son tan importantes. Se vostedes realmente 
pensan iso a min me decepcionaría, saber que hai xente así, me decepcionaría que 
vostedes  realmente  crean  que  a  intención  desta  concellaría,  deste  concelleiro  e 
destes técnicos foi invasiva. Foi coñecer a rede, coñecer o que tiñan vostedes, ese foi 
o fin, o seu creo que cae nun completo acto de irresponsabilidade. Podería chegar a 
asumir que vostedes pensan que realmente son un desalmado e veño aquí a facer 
isto, podería chegar a asumir iso, pero fíxense vostedes o que estarían a dicir, que eu 
chego, quero espiarlles o que teñen  nos seus equipos e lle insto e ordeo ao técnico 
que  o  faga,  e  o  técnico  vai  e  o  fai  ¡onde  quedaría  o  técnico  para  vostedes! 
manipulable totalmente ¿que tipo de traballadores e funcionarios teríamos aquí neste 
concello se esa fose realmente a finalidade? Non só é a irresponsabilidade do que 
pode chegar a ser a desacreditación ou difamación da miña persoa, senón tamén dos 
técnicos, e ademais me cabería pensar xa mal desta xente, porque o que pensa iso 
probablemente é que o fai, xa o di o refrán. Eu prefiro non pensar iso, prefiro pensar  
que isto é parafernalia política,  eu non entro nesa parafernalia,  creo que vostedes 
están na crítica continua,  na descualificación,  na difamación neste caso,  por mais 
explicacións que se lle poidan dar entramos nun debate estéril, eu lles digo que si lles 
estou dando a información que piden e vostedes van dicir que non. Mire, o acceso e 
o  escaneo aos  ordenadores  non  se  fai  dende  este  concello,  non  se  accede  aos 
ordenadores,  se  fai  un  escaneo da rede.  Non  se  accede  aos  ordenadores  e  aos 
equipos informáticos do grupo municipal  popular,  como din vostedes aquí  porque 
non se ten coñecemento de que esa rede,  ese punto de acceso wifi  é  do PP.  E 
repítolle, non se insta nin se lle ordea ao técnico para que faga esa análise da rede e 
moito menos, como está aquí redactado, o escaneo aos ordenadores. 

Din  vostedes que  é  un feito  sen  precedentes,  o  que  non ten precedentes  e  é  o 
realmente serio  é que vostedes,  nos actos de irresponsabilidade  que veñen facer 
agora, estean pedindo estas conclusións e estes informes aquí en pleno, por unha 
comparecencia e sabendo a realidade do que había,  iso si que é lamentable,  que 
vostedes, por exemplo,  non asinen o documento de secretaría conforme á Lei de 
Protección de Datos, iso si que é irresponsabilidade, iso si que non ten precedentes 

¿por que non asinan un documento de cesión de datos a terceiros de ficheiros de 
carácter persoal, como fixo o grupo municipal do BNG e como fixo o grupo municipal 
socialista?  Vostedes  non  asinan,  e  levamos  xa  catro  meses  sen  asinar  ese 
documento, porque non queren, porque non lles convén, probablemente. Vostedes 
chegan aquí ao pleno e afirman que  votan a favor da Lei de Protección de Datos e 
dos Ficheiros de Carácter Persoal, pero despois ¿que fan? non asinar o documento 
de cesión  ¿por que? O grave, o lamentable, é que poñen en perigo a este concello 
con  denuncias de non cumprimento da Lei de Protección de Datos, e a Axencia de 
Protección de Datos solicita  información relativa  á violación de datos de carácter 
persoal por publicación nunha Web, neste caso na súa, a Web do PP. Iso si que é 
irresponsabilidade  e  iso  si  que  é  lamentable.  Poñer  en  perigo  precisamente  ao 
concello tendo que dar explicacións do porque, e precisamente vostedes non asinan 
ese documento porque vai ligado a iso, un documento é un contrato de cesión a 
terceiros, da que xa se falaba na Lei de Protección de Datos, un borrador do contrato, 
no  que  se  compromete  á  obriga  dos  datos  de  carácter  persoal  diante  de 
reclamacións e denuncias  propiedade do concello  pola  que o grupo municipal  se 
responsabiliza destes ficheiros. O grupo municipal debe comprometerse e obrigarse a  
tratar os datos de carácter persoal no exercicio das súas funcións, exclusivamente  
para  a  realización  das  actividades  obxecto  das  súas  funcións,  e  non  utilizalos  ou  
aplicalos con un fin distinto ao que figura no presente contrato, nin comunicalos nin  
transmitilos nin cedelos nin sequera para a súa conservación a outras persoas físicas  
ou xurídicas.  Este borrador do que vostede di que non ten información fai referencia á 
obriga que se ten a través do artigo 12 da Lei Orgánica 15/1999 de 13 de decembro. 
Aí xa se lle explica o porque, e neste pleno eu xa expliquei por que era necesario 
facer  contratos  a  terceiros  para  a  cesión  de  ficheiros  de  carácter  persoal.  Neste 
contrato, ademais, tamén se di se deberán incrementar as medidas de seguridade de  
índole técnica, por exemplo, unha das medidas de seguridade que non aparece nas 
carpetas  compartidas  co  nome  pleno,  co  nome  actas.  A  naturaleza  dos  datos  
almacenados  e  o  risco  aos  que  están  expostos, que  se  garantizen  os  datos  de 
carácter persoal aos que se accede en virtude do presente contrato, ao obxecto de  
evitar a súa alteración. As medidas de seguridade que se deberán adoptar serán, por  
exemplo, as correspondentes ao nivel alto segundo o artigo 12 . Unha vez cumprido o  
estipulado no presente contrato, o grupo municipal deberá proceder á destrución por 
iso se destrúen ou no seu caso proceder á devolución dos datos de carácter persoal e  
non conservar copia ningunha dos mesmos (...) no caso de que o grupo municipal  
destine  os  datos  a  outra  finalidade  será  considerado  responsable  do  tratamento,  
respondendo  das  infraccións  en  que  incurran.  O grupo municipal  do  concello  de  
Ames comprométese e obrígase a gardar segredo de todos os datos de carácter  
persoal... Isto é todo o que ven especificado no contrato que se ten que cumprir con 
eses ficheiro de carácter persoal, e isto incúmprese, isto non se asina, o BNG si e o 
grupo  municipal  socialista  tamén,  pero  vostedes  non  ¿falou  comigo  diso, 
comunicoume nalgún momento a min vostede algo?

Intervén o señor  García Argibay para dicir: Se a min me din que teño que asinar o 
contrato,  perfecto,  pero hai  cousas que ao mellor  hai  que matizar,  teñamos unha 
xuntaza cos responsables de informática. 

Toma a palabra o señor alcalde don  Carlos Antonio Fernández Castro para dicir: 
Faltando á verdade non, pero á orde do pleno si, así que abstéñase de intervir e deixe 
que interveña quen está en quenda.

Continúa o señor García Argibay: En calquera caso este non é o tema.

Continúa o señor  Miñones Conde: Vai ligado ao tema do que estamos a falar, as 
medidas que se están a facer en cumprimento da Lei de Protección de Datos e da Lei 

11/2007  de  Acceso  Electrónico.  Todas  as  medidas  que  poñemos  en  marcha  co 
escaneo da rede son precisamente para cumprir a lei.

Para rematar: cando un le todas as lindezas que vostedes din de instancia, orde, feito 
lamentable, feito sen precedentes, grave irregularidade... para min particularmente o 
lamentable  é  que  vostedes  traian  isto  a  unha  comparecencia  plenaria  dous  días 
despois  dos  feitos,  sen  esperar  mais  de  non  vou  dicir  48  horas,  porque  nin  tan 
sequera o son,  dous días  despois.  Esa,  volvo repetir,  é  a marxe de confianza.  O 
lamentable é que soliciten as aclaracións cando se lles mandou un informe técnico e 
cando  ademais  se  mandou  ao  técnico  especialista  que  fixo  toda  a  análise.  O 
lamentable  sería  que  vostedes  buscasen  beneficio  político  disto...somos  vítimas, 
entraron nos nosos ordenadores, nos nosos equipos, o lamentable sería que vostedes 
pensen realmente que se tentou acceder aos seus equipos de xeito premeditado. Iso 
sería o mais lamentable. Eu admito, como vostede di, que veñamos aquí a debater, a 
discutir, a tratar, a deliberar... o admito. O que non admito, o que teño que denunciar 
publicamente e o fago, é que se desacredite, que se difame, que se desprestixie o 
labor, o meu e o dos técnicos, o denuncio publicamente. Non me van atopar nese 
tipo de oposición nin nese tipo de política, eu non veño a isto, teño outras cousas 
mellores que facer, non veño a espiar, se vostedes son capaces de pensar iso síntoo, 
pero non é así

Finalmente  quero  agradecer  o  traballo  dos  técnicos,  un  traballo  que,  nestes  oito 
meses, sei que é desbordante. O agradezo, e cousas coma esta, poñer en dúbida o 
seu traballo, poñer en dúbida se se destruíron ou non eses ficheiros, iso é lamentable.

Punto Quinto.- Mocións.

Di o señor  alcalde don  Carlos Antonio Fernández Castro que non hai  ningunha 
moción na orde do día presentada por rexistro no momento da convocatoria deste 
pleno, e pregunta se hai algunha moción de urxencia. Intervindo o voceiro do grupo 
municipal socialista don Francisco Villaverde Marcos di que o seu grupo municipal 
quere presentar unha moción pola vía de urxencia relativa a Aplicar no concello de 
Ames o acordo da Femp en relación á redución de salarios dos cargos electos e altos 
cargos locais. O señor alcalde solicita unha copia do texto da moción e pregunta se 
hai algunha outra moción de urxencia, intervindo o concelleiro do grupo municipal do 
BNG don Vítor Vicente Díaz para dicir que o seu grupo quere presentar unha moción 
pola vía de urxencia relativa á Demanda dunha escola infantil para Bertamiráns e un 
Centro da terceira idade para Ames, motivada fundamentalmente pola próxima visita 
da señora conselleira de educación. O señor alcalde solicita unha copia do texto da 
moción e pregunta se hai algunha outra moción de urxencia, intervindo o voceiro do 
grupo municipal do BNG don Xosé Manuel Fernández López para dicir que o seu 
grupo  quere  presentar  outra  moción  de  urxencia  Contra  os  recortes  sociais 
aprobados polo Goberno do Estado, pedindo o señor alcalde que se lle facilite unha 
copia da mesma e preguntando se hai algunha outra moción.

Continúa  o  señor  alcalde  don  Carlos  Antonio  Fernández  Castro para  dicir  que 
procede en primeiro lugar votar a urxencia das mocións pola mesma orde na que 
foron presentadas outorgando a palabra para presentar a primeira moción ao voceiro 
do grupo municipal socialista don  Francisco Villaverde Marcos, que intervén para 
dar lectura á exposición de motivos da moción, tras o cal da lectura aos  cadros do 
anexo. Continúa dicindo: Esta é unha tabla que foi aprobada por unanimidade dos 
grupos que integran a FEMP, e nós o que solicitamos,  para que haxa un criterio 
unánime en toda España, é que se aprobe.

Sometida  a  votación,  a  urxencia  da  moción  presentada  polo  grupo  municipal 
socialista para facer que o concello de Ames faga seu o Acordo da Femp en relación 
á  redución  de  salarios  dos  cargos  electos  e  altos  cargos  locais  é  aprobada  por 

maioría absoluta cos votos a favor dos 9 membros do grupo municipal socialista, os 
votos a favor dos 5 membros do grupo municipal do BNG, os votos a favor de 5 
membros presentes do grupo municipal popular e a abstención por ausencia do salón 
de sesións do concelleiro do grupo municipal popular don Emilio Martínez Carballeira.

a)  Moción  moción  presentada  polo  grupo  municipal  socialista  para  que  o 
concello de Ames faga seu o Acordo da FEMP en relación á redución de salarios 
dos cargos electos e altos cargos locais.

O señor alcalde don Carlos Antonio Fernández Castro abre unha primeira quenda 
de intervencións para debater o contido da moción, outorgando a palabra ao voceiro 
do grupo municipal do BNG don Xosé Manuel Fernández López que di: Esta moción 
está avalada pola Femp e pola Fegamp, polo tanto o grupo municipal do BNG vaina 
apoiar.

Intervén o voceiro do grupo municipal  popular  don Santiago Amor Barreiro para 
manifestar  o  apoio  do  seu  grupo  municipal  a  estas  medidas  porque  xa  veñen 
avaladas polo grupo popular na Femp.

Intervén polo grupo municipal socialista o voceiro don Francisco Villaverde Marcos, 
que agradece aos grupos políticos o seu apoio.

Rematadas as  intervencións  a  moción  presentada  polo  grupo municipal  socialista 
para que o concello de Ames faga seu o Acordo da FEMP en relación á redución de 
salarios dos cargos electos e altos cargos locais é aprobada por unanimidade dos 
membros presentes da corporación municipal. 

O texto da moción aprobada é do teor literal seguinte:

O Grupo Municipal Socialista do Concello de Ames, en base ao disposto nos artigos  
91.4 e 97.3 do Regulamento de organización, Funcionamento e Réxime Xurídico das  
entidades locais e demais normativa que poida resultar de aplicación, presenta, diante  
do Pleno da Corporación esta MOCIÓN, en base á seguinte:

EXPOSICIÓN DE MOTIVOS

A actual situación económica ten levado tanto a España como a outros países do  
entorno europeo, a adoptar unha serie de medidas e a realizar un importante esforzo  
para  paliar  as  consecuencias  da  crise  e  preservar  os  niveis  alcanzados  de  
desenvolvemento  e  benestar.  As  finanzas  públicas,  teñen  sufrido  un  importante  
deterioro que agora debe ser corrixido como requisito imprescindible para alcanzar a  
recuperación económica.

A diversidade tan grande de situacións que se producen nas distintas administracións  
municipais e entes locais, plantexaron a necesidade de concretar algúns criterios de  
aplicación  na medida  de poder  reducir  os  salarios  dos  cargos  públicos  electos  e  
outros cargos dos gobernos locais.

Ante esta circunstancia, a Federación Española de Municipios e Provincias adoptou  
un acordo que,  a modo de recomendación,  faise chegar a todos os municipios  e  
deputacións de toda España. Entendemos que sendo este concello membro da Femp 
e da Fegamp é coherente que adoptemos o criterio recomendado polas organizacións  
municipalistas,  permitindo  ademais  a  fórmula  adoptada,  a  adaptación  do  caso  
concreto de Ames á mesma.

A vista do exposto proponse á aprobación do Pleno desta Corporación

1º.- O Concello de Ames fai seu o Acordo da FEMP en relación á redución de salarios  
dos cargos electos e altos cargos locais, que é do tenor literal seguinte:

Acordo da comisión executiva da FEMP en relación á redución de salarios dos  
cargos electos e altos cargos locais

No marco do Real Decreto-Lei aprobado polo Consello de Ministros celebrado o 20  
de maio de 2010, publicado no BOE, nº 126 do 24 de maio, polo que se adoptan  
medidas urxentes para reducir o déficit público.

Os grupos Políticos, PSOE, PP, IU, CIU, UPN e PAR, representados na Federación  
Española de Municipios e Provincias, co propósito de contribuír a acelerar a redución  
do déficit público.

ACORDAN

Recomendar a todos os Concellos,  Deputacións,  Consellos e Cabildos  Insulares a  
aplicación  da  medida  de  redución  dos  salarios  de  alcaldes/as  e  Presidentes/as,  
Concelleiros/as,  Deputados/as  e  Conselleiros/as,  así  como  Altos  Cargos  dos  
Gobernos  Locais.  Os  criterios  orientativos  aplicaranse  igualmente  á  redución  dos  
salarios dos Presidentes, Vicepresidentes e Directivos de empresas públicas.

Dita redución aplicarase utilizando os mesmos criterios e escalas establecidas polo  
Goberno de España para a Administración Xeral do Estado.                       

As  reducións  salariais,  estableceranse  de  forma  individual  e  con  criterios  de  
progresividade,  e para o seu cálculo  tomarase como base a contía  da retribución  
efectivamente percibida conforme aos seguintes porcentaxes:

– Redución dun 15 por 100 para retribucións salariais que se correspondan  
cos salarios dos Ministros ou Presidente do Goberno.

– Redución dun 10 por 100 para retribucións salariais que se correspondan  
cos Secretarios de Estado.

– Redución dun 9 por 100 para as retribucións salariais que se correspondan  
cos salarios dos Subsecretarios da AGE.

– Redución dun 8 por 100 para as retribucións salariais que se correspondan  
cos salarios dos Directores Xerais da AGE.

– Redución entre un 0,56 por 100 e un 7 por 100 para aquelas retribucións  
salariais que coincidan cos salarios dos empregados públicos da AGE que  
se establezan no Real Decreto-Lei.

Ditas reducións faranse efectivas na nómina do mes de xuño, e os salarios quedarán  
conxelados para o ano 2011. 

Aplicando os criterios adoptados no Real Decreto-Lei quedarán exentas de redución  
as retribucións que se correspondan cas exencións establecidas no mesmo para os  
funcionarios.

ANEXO

Reducións  salariais  orientativas  para  alcaldes,  concelleiros,  presidentes  de  
deputación, conselleiros e cabildos insulares, deputados provincias e altos cargos da  
administración local

SALARIO TOTAL CARGOS AGE REDUCIÓN%

Entre  81.155,04  e€  
91.982,40  ou superior€

Ministros  e  Presidente  do 
Goberno

15,00%

Entre  73.682,84  e€  
81.155,04€

Secretario de Estado 10,00%

Entre  64.606,48  e€  
73.682,84€

Subsecretario e asimilado 9,00%

Entre  54.615,68  e€  
64.606,48€

Director Xeral e Asimilado 8,00%

A título orientativo, e para cubrir o tramo que vai dende 54.615,68  ao que se lle€  
aplica o 8%, ata o de 13.935,60  ao que se lle aplica o 4,5%, refléxanse as seguintes€  
opcións:

SALARIO TOTAL REDUCCIÓN %

Entre 54.615,68  e 41.055,65 € € 7,00%

Entre 41.055,65  e 27.495,63 € € 6,00%

Entre 27.495,63  e 13.935,60 € € 5,00%

 

SALARIO BASE FUNCIONARIOS POR 
GRUPOS (ver nota)

REDUCIÓN %

Entre  13.935,60   e€  
11.827,08 €

A1 4.50%

Entre  11.827,08   e€  
10.264,44 €

A2 2,70%

Entre  10.264,44   e€  
8.816,52 €

B 2.00%

Entre  8.816,52   e€  
7.209,00 €

C1 2,00%

Entre  7.209,00   e€  
6.581,64 €

C2 0,25%

Ata 6.581,64 € E 0.00%

NOTA: 

Respecto da Tabla de Funcionarios só se contemplan os salarios base. Dado que a  
redución que experimenten os complementos dependerá da estrutura da plantilla de  
cala organización (a excepción do complemento de destino que se reducirá en todos  
os casos nun 5%), xa que hai que acadar o obxectivo de reducir un 5%  no conxunto  
da  masa  salarial  de  cada  entidade  local.  Por  tanto,  as  porcentaxes  de  redución  
aplicables máis alá do salario base serán en función do establecido no Real Decreto-
Lei.  
Os criterios orientativos aplicaranse aos Presidentes, Vicepresidentes e Directivos de  
empresas públicas.

O  señor  alcalde  don  Carlos  Antonio  Fernández  Castro  outorga  a  palabra  ao 
concelleiro  do grupo municipal  do BNG don  Vítor  Vicente  Díaz para  defender  a 
urxencia da moción Demanda dunha escola infantil para Bertamiráns e un Centro da 
terceira idade para Ames, o cal intervén para dicir: A motivación desta moción é ben 
concreta, non é a primeira vez que o pleno deste concello se posiciona en canto a 
estes dous equipamentos, e tendo en conta que a conselleira de Traballo e Benestar 
vai realizar unha visita oficial a Ames o vindeiro luns, consideramos oportuno que este 

pleno reitere novamente a petición destes equipamentos para atender tanto á infancia 
como á terceira idade do concello.  A continuación da lectura aos tres acordos da 
moción.

Realizada a votación, a urxencia da moción presentada polo grupo municipal do BNG 
é  aprobada  por  maioría  absoluta  cos  votos  a  favor  dos  9  membros  do  grupo 
municipal socialista, os votos a favor dos 5 membros do grupo municipal do BNG, os 
votos a favor dos 5 membros presentes do grupo municipal popular e a abstención 
por ausencia  do salón de sesións do concelleiro  do grupo municipal  popular  don 
Alfonso Rey López.

b) Moción presentada polo grupo municipal do BNG de Demanda dunha escola 
infantil para Bertamiráns e un Centro da terceira idade para Ames.

O señor alcalde don Carlos Antonio Fernández Castro abre unha primeira quenda 
de intervencións para debater o contido da moción, intervindo o voceiro do grupo 
municipal popular don Santiago Amor Barreiro que anuncia o voto afirmativo do seu 
grupo municipal a esta moción.

Intervén polo grupo municipal socialista o voceiro don Francisco Villaverde Marcos, 
que anuncia que o grupo municipal socialista votará a favor da moción.

Rematadas as intervencións a moción presentada polo grupo municipal do BNG de 
Demanda dunha escola infantil para Bertamiráns e un Centro da terceira idade para 
Ames  é aprobada por maioría absoluta cos votos a favor dos 9  membros do grupo 
municipal socialista, dos 5 membros do grupo municipal do BNG, dos 5 membros 
presentes  do  grupo  municipal  popular  e  a  abstención  por  ausencia  do  salón  de 
sesións do concelleiro do grupo municipal popular don Alfonso Rey López. 

O texto da moción aprobada é do teor literal seguinte:

Demanda dunha escola infantil para Bertamiráns e un Centro da terceira idade  
para Ames.

A integración escolar dos rapaces de 0-3 anos ademais de ser unha necesidade no  
seu desenvolvemento persoal, tamén o é para a conciliación da vida laboral e familiar  
dos pais e nais.

O sistema escolar  actual  non  considera  esta  etapa coo ensino  obrigatorio,  e  non  
garante a totalidade de prazas escolares para os nenos nestas idades.

Na pasada lexislatura, a Xunta de Galicia, a través do Consorcio Galego do Benestar,  
fixo un esforzo considerable para incrementar a oferta pública de prazas nesta etapa  
escolar. Froito dese esforzo, o concello de Ames ven de abrir recentemente a Escola  
Infantil de as Figueiras no Milladoiro, con mais de 100 prazas.

No  obstante,  a  oferta  escolar  de  0-3  anos  en  Ames  aínda  é  insuficiente.  Así  o  
evidencia,  por exemplo, os 88 rapaces e rapazas en lista de agarda para a escola  
infantil O Bosque de Bertamiráns.

Por outro lado, o noso concello conta con case 4000 persoas maiores de 60 anos. E  
sen  embargo,  non  existe  nengún  centro  de  día  nen  residencia  da  terceira  idade  
pública situada en Ames. Esta é unha situación anómala, e que debe corrixirse o antes  
posible.

A concello de Ames conta cunha parcela no núcleo do Milladoiro destinada a esa  
finalidade e que xa foi ofertada á Xunta de Galicia no Pleno de febreiro do presente  
ano.

Tendo en conta que a Conselleira de Traballo e Benestar, Dna Beatriz Mato, realizará  
unha visita oficial a Ames o próximo luns día 31, consideramos oportuno que este  

Pleno  reitere  a  petición  destes  novos  equipamentos  para  atender  á  infancia  e  á  
terceira idade no noso concello.

Por isto propoñemos á aprobación do Pleno os seguintes acordos:

1. O Pleno da corporación Municipal de Ames reitera a petición á Xunta de Galiza da  
dotación dunha Escola Infantil (0-3 anos), a construír no núcleo de Bertamiráns.

2.  O  Pleno  da  Corporación  Municipal  de  Ames  demanda  da  Xunta  de  Galicia  a  
dotación dun Centro para Terceira Idade para o concello de Ames, e a construír no  
Milladoiro.

3.  Transladar  estes acordos ao Presidente da Xunta de Galicia  e á Conselleira  de  
Traballo e Benestar.

O señor alcalde don Carlos Antonio Fernández Castro outorga a palabra ao voceiro 
do grupo municipal do BNG don  Xosé Manuel Fernández López para defender a 
urxencia da moción Contra os recortes sociais aprobados polo Goberno do Estado, 
que intervén para dicir: Esta moción, como o propio título indica, é unha moción que 
rexeita os recortes sociais que ven de aprobar o Goberno do Estado, precisamente a 
súa aprobación polo Consello de Ministros foi o 20 de maio, e cremos que o pleno 
dunha corporación municipal que representa a tantos veciños tamén ten a obriga de 
posicionarse  rexeitando  este  decreto  que  afecta  tanto  aos  funcionarios  e  aos 
pensionistas como a unha grande parte da poboación.

Realizada a votación, a urxencia da moción presentada polo grupo municipal do BNG 
Contra os recortes sociais aprobados polo Goberno do Estado é rexeitada por non 
acadar a maioría  absoluta necesaria,  cos votos a favor dos 5 membros do grupo 
municipal do BNG e dos 5 membros presentes  do grupo municipal popular,  os 9 
votos  en  contra  dos  membros  do  grupo  municipal  socialista  e  a  abstención  por 
ausencia do salón de sesións do concelleiro do grupo municipal popular don Alfonso 
Rey López.

O voceiro do grupo municipal do BNG don Xosé Manuel Fernández López pregunta 
á  señora  secretaria  polo  quórum necesario  para  votar  a  urxencia  dunha  moción, 
contestando dona Rosa Ana Prada Queipo que para que unha moción de urxencia 
sexa incluída na orde do día precisa maioría absoluta.

Punto Sexto.- Rogos e preguntas.

Rogos.

Intervén  o  concelleiro  do  grupo  municipal  do  BNG don  Vítor  Vicente  Díaz para 
formular o seguinte rogo: 

Primeiro rogo.-  Trátase dun rogo que non é novidade, porque versa sobre materia 
escolar  e refírese á sinalización do colexio  Val  da Maía,  aínda sen sinalizar.  Rogo 
novamente que se fagan as xestións oportunas para sinalizar esta zona, máxime cos 
antecedentes que ten.

Intervén a concelleira do grupo municipal do BNG dona  Olalla Alvite del Río para 
formular o seguinte rogo:

Segundo rogo.-  O meu rogo tamén é reiterado, creo que hai xa tres meses preguntei 
por un balado de obra parada ou finalizada, non sei cal é a situación, na rúa Xesteira 
de Bertamiráns, díxome que estaban a facer o inventario de balados de obras deste 
tipo  que  estiveran  invadindo  a  calzada  e  aquilo  segue  alí,  non  sei  se  teñen  ese 
inventario nin se nel aparece esta rúa, pero o certo é que está ocupando un carril de 
sentido nunha estrada e aparte de ser bastante incordio para os veciños da zona, 
mesmo é perigoso porque o peche chega ate o cruce coa rúa Figueiras e impide 
visibilidade. Rogo que tomen as medidas oportunas para que a empresa o retire.

Intervén o voceiro do grupo municipal do BNG don Xosé Manuel Fernández López 
para formular os seguintes rogos:

Terceiro rogo.-  O meu rogo titúlase habilitación de espazos para cans, en principio 
se presentou como moción e con ese criterio restritivo que utiliza a Alcaldía rexeitouse 
e nós convertímolo en rogo, vouno ler porque non é moi extenso. Na sociedade actual 
son moitas as familias que contan con animais de compañía, especialmente cans. 
Calcúlase que en máis do vinte por cento dos fogares no Estado Español hai un can, 
e en cada fogar viven dúas ou tres persoas. Polo tanto, este é un asunto que afecta a  
un importante número de cidadáns directamente. A día de hoxe, é unha característica 
da sociedade urbana do século XXI, e estes animais de compañía convertéronse nun 
usuario  máis  dos  nosos  espazos  colectivos.  Estes  animais,  ademais  de  ofrecer 
compañía aos seus donos, teñen as súas propias necesidades de ocio, hixiénicas, de 
saúde,  de  socialización,  etc.  É  evidente  que  a  falta  de  alternativas  a  estas 
necesidades,  xunto  co  incivismo  de  moitos  propietarios,  provocan  situacións  de 
insalubridade nas rúas e  nos parques,  co conseguinte  malestar  dos cidadáns,  en 
deberes e en dereitos, tanto para os propietarios como para o resto da cidadanía, e a 
solución  non pasa por  agochar  estas  novas  necesidades  nin  por  enfrontar  a  uns 
contra  outros,  os  que  teñen  cans  cos  que  non  os  teñen,  aos  veciños  contra  os 
propietarios  ou viceversa,  pasa  por  compaxinar  os  dereitos  duns  e  doutros  e  de 
dotarnos de alternativas  que  procuren  a  convivencia.  No noso concello  podemos 
comprobar  a  diario  como  moitos  dos  nosos  veciños   e  veciñas,  posiblemente 
centenares,  pasean  con  estas  mascotas  polas  rúas  dos  núcleos  urbanos  de  O 
Milladoiro e Bertamiráns, e estes carecen de espazos específicos para levar aos seus 
cans e que os mesmos satisfagan as súas necesidades de ocio, deportivas, hixiénicas 
ou de socialización. A día de hoxe, xa hai algúns concellos galegos (A Coruña, Sada, 
Lugo, Pontevedra, Ferrol...) que habilitaron espazos para cans en parques públicos 
que permiten que estes satisfagan as súas necesidades tanto hixiénicas, como de 
ocio e de socialización (áreas caninas) que son ben acollidas pola cidadanía en xeral, 
tanto polos propietarios dos cans como por outras persoas amantes dos animais, e 
mesmo polos veciños e veciñas aos que lle desagrada velos correndo polos parques 
e compartir con eles as zonas públicas. Por todo isto, o grupo municipal do BNG roga 
que se habiliten espazos específicos para cans, ben nos parques públicos ou ben 
noutras zonas.  Proba de que este é un tema sentido e hai  moita xente á que lle 
preocupa, aínda que sexa novidoso en Ames existe un colectivo importante de xente 
propietaria de cans que o demanda e outra xente que non somos propietarios de 
cans  e  mesmo nos  desgustan  pero  vemos necesaria  unha  alternativa  deste  tipo, 
recentemente case catrocentos propietarios exclusivamente de O Milladoiro fixeron 
unha recollida  de sinaturas  á  que proximamente  darán  traslado  e  que avala  esta 
moción frustrada que agora se converteu en rogo.

Toma a palabra o señor alcalde don Carlos Antonio Fernández Castro para dicir: A 
normativa vixente di que calquera proposta dirixida a un órgano de goberno do propio 
concello é un rogo, así se lle comunicou por escrito que podía ser tratado,  sen límite 
de  tempo,  como  puido  vostede  constatar,  e  non  como  moción  porque  non 
correspondía. Queda constancia do seu rogo e dos razoamentos que o fundamentan.

Cuarto rogo.-  Rogo ao concelleiro  de Infraestruturas e Obras,  Servizos básicos, 
Parques e Xardíns que arranxe un problema na zona da Mámoa. Existe unha parte da 
aldea cara o final onde hai unha pista que ven do monte e que recolle moita auga,  
sobre todo no inverno, que se concentra non exactamente no medio da aldea pero si 
no entorno de varias casas. Rogo que se tente facer algunha canalización para esa 
auga, levala ás cunetas e que non afecte aos veciños. En todo caso se o concelleiro 
quere lle digo o sitio exacto, aínda que seguramente don Gustavo Nieto xa sabe onde 
é.

Intervén o voceiro do grupo municipal  popular  don  Santiago Amor Barreiro para 
formular o seguinte rogo:

Quinto rogo.-  Antes de nada quero excusar a saída do compañeiro Alfonso Rey por 
causa dunha indisposición.  Quero aproveitar este momento do apartado de rogos 
porque dada a celeridade con que se produciu non puiden agradecer ao compañeiro 
que deixa a corporación, José Pérez Bello, a súa pertenza a este grupo durante as 
dúas lexislaturas 2003-2007 e 2007-2011, agradecer o seu traballo e desexarlle sorte 
dende o grupo municipal.

Intervén o concelleiro do grupo municipal popular don  Emilio Martínez Carballeira 
para formular os seguintes rogos: 

Sexto rogo.-  Xa en mais dunha ocasión plantexei  aquí  que había unha serie  de 
contedores que dada a súa ubicación son un perigo constante, por exemplo os que 
están na desembocadura da rúa Rosaleda non deixan ver aos coches que veñen da 
parte de Santiago de Compostela, tamén os que están na desembocadura da rúa do 
Muíño tapan aos coches que veñen da zona de Noia, xunto aos semáforos, tamén os 
que están postos mesmo na saída do edificio nº13 da Avenida da Maía, na saída de 
Bertamiráns son un perigo e expoñen  a accidentes,  díxeno  mais  dunha vez  e  as 
cousas seguen tal e como estaban. Rogo se lle dea solución.

Sétimo rogo.- Penso  que  habería  que  eliminar,  sacar  ou  dar  unha  solución  aos 
coches que aparcan ao longo da acera na saída do aparcadoiro do Carrefour, que 
entorpecen a visibilidade, comprobeino por eu mesmo porque todos os días paso por 
alí e hai veciños que se queixan. 

Oitavo rogo.- Na rúa Poeta da Maía só existe a base dunha farola, non sei que pasou 
con ela, e leva meses cos cables á vista, pódeno comprobar por vostedes mesmos.

Noveno rogo.- Sigo a ver baldosas rotas nas aceras, foron rotuladas non sei por que 
motivo, se para arranxar ou por que, pero seguen rotas. 

Toma a palabra o señor alcalde don  Carlos Antonio Fernández Castro para dicir: 
Faremos que se revise a ubicación dos colectores do lixo, pero hai que ter en conta 
que antes de ser colocados nos seus sitios e se lles puxeran os suxeitacolectores 
foron os técnicos os que visitando in situ cada un dos puntos determinaron cal era 
mais acertado. En calquera caso todos os humanos se poden equivocar e veremos se 
hai  algún  problema  nese  sentido  e  os  cambiaríamos  de  ubicación,  pero  non  se 
colocan onde están por decisión dunha soa persoa, os técnicos determinan cal é o 
lugar  mais  adecuado,  en  principio  cabe  pensar  que  non  se  equivocarían,  pero 
tomamos nota.

Preguntas.

Intervén  o  concelleiro  do  grupo  municipal  popular  don  Vítor  Vicente  Díaz para 
formular as seguintes preguntas:

Primeira  pregunta.- ¿Teñen  coñecemento  do  tráiler  que  leva  varios  meses 
estacionado por non sei que motivos na aldea de Caroubáns, nunha pista que vai 
cara Os Barreiros? non me atrevo a dicir un ano pero debe levar mais ou menos ese 
tempo.

Toma a palabra o señor alcalde don Carlos Antonio Fernández Castro para dicir: En 
primeiro lugar non é un tráiler, é un camión 3-4 eixos con caixa de aluminio, marca 
Iveco, que está paralizado por orde xudicial pois a empresa titular do vehículo ten 
algunha cuestión pendente coa xustiza. Ese vehículo foi precintado na Avenida de 
Azcárraga,  e  cando  viñeron  as  Festas  da  Peregrina  aproveitamos  para  pedirlle 
permiso ao xulgado para poder apartalo a outro sitio e nos concederon permiso nesa 
vía morta que hai en Caroubáns da antiga estrada Bertamiráns-Negreira. Xa en varias 

ocasións reiteramos ao xulgado que nos permitise levar ese vehículo ao desguace, 
porque parece que non hai outra solución, a pesares de que é un vehículo que ten 
aínda unha boa presenza, mesmo tentamos tamén que llo cederan ao concello, pero 
xa sabe vostede como son os trámites da xustiza con embargos e parece ser que con 
persoas en paradoiro descoñecido, o caso é que está aí e non podemos facer moito 
mais ate que o xulgado nos autorice.  O único que nos autorizaron foi  desprazalo 
mediante unha plataforma para unha zona fóra do casco urbano.

Segunda pregunta.- Dirixida  ao concelleiro  de Cultura  e Deportes  ¿se modificou 
nalgún  aspecto  a  política  do  buzoneo  das  axendas  culturais?  porque  teño 
coñecemento  de  queixas  de  xente  que  vive  cerca  da  piscina  municipal  de 
Bertamiráns á cal non lle chega ao parecer a propaganda.

Intervén  o  concelleiro  delegado  de  Cultura  e  Deportes  don  Francisco  Villaverde 
Marcos para  dicir:  Cambiouse  de  empresa  e  efectivamente  estamos  recollendo 
queixas  que  parecen  indicar  que  hai  zonas  nas  que  non  se  está  facendo. 
Agradecemos que nos digan que zonas son.

Intervén o voceiro do grupo municipal popular don Santiago Amor Barreiro que se 
dirixe ao señor alcalde para dicirlle que quere aproveitar para reclamarlle unha serie 
de preguntas que lle fixemos ao longo dos últimos anos e aínda non nos respondeu, 
vou ser o mais escueto posible  para non alongar demasiado, polos compañeiros, 
perdoe que llas volva reclamar:

Terceira pregunta.- Nunha pregunta do día 27 de maio de 2008 con nº de rexistro de 
entrada 10018 lle pedíamos información sobre unha licenza de primeira ocupación 
dun edificio situado na parcela 2-B do sector S-14 Travesía do Porto Norte.

Cuarta pregunta.- O 28 de maio de 2008 con nº de rexistro de entrada 10089 lle 
facíamos unha serie  de preguntas sobre os desenvolvementos urbanísticos  de As 
Pateiras e Os Batáns, e tampouco recibimos resposta.

Quinta pregunta.- O 26 de setembro de 2008 pedíamos que dende a secretaría xeral 
do concello, a raíz de que non se respostaban as preguntas, se emitira un informe 
xurídico sobre as responsabilidades e obrigas relativas a este tema. Non ten nº de 
entrada. O 21 de outubro de 2008 con nº de entrada 19283 volvíamos incidir sobre 
este  tema  do  informe  da  secretaría  xeral  do  concello,  asinado  por  todos  os 
concelleiros que conforman o grupo municipal popular, como se fixa no Real Decreto, 
como este escrito parece ser que se extraviou, aínda que ten o carimbo do concello,  
o 5 de decembro de 2008 con nº de entrada 22473 volvemos reformular a mesma 
petición, dirixida a vostede, señor alcalde, pero para que se fixera dende a secretaría 
xeral ese informe. 

Sexta  pregunta.- O  15  de  febreiro  de  2010  pedimos  que  se  nos  facilitara  onde 
figuraban os apuntes das cantidades reclamadas por Correos no burofax e non se 
nos facilitou, vostede nos dirixiu unha contestación dicindo que xa se nos facilitara 
polos departamentos de intervención e tesouraría, e teño que lamentar que non se 
nos facilitara esa información.

Toma a palabra o señor alcalde don  Carlos Antonio Fernández Castro para dicir: 
Me  parece  que  dicía  tamén  no  meu  escrito  que  vostede  mesmo  exhibiu  eses 
documentos aquí neste pleno, polo tanto cónstalle a esta Alcaldía que vostede dispón 
deses documentos, e non pode dicir que non ten resposta, estou vendo aí a miña 
sinatura.

Continúa o señor  Amor: Non digo que non tivera resposta, digo que vostede me di 
que en intervención e tesouraría me deron  esa información, e non ma deron.

Sétima pregunta.-  O 26 de maio de 2009 tamén lle fixemos unhas preguntas para 
incluír  no  pleno  ordinario  dese  mes  do  ano  pasado,  relacionadas  co  servizo  de 
información  vía  SMS,  así  como  información  relativa  aos  billetes  do  transporte 
subvencionado. 

Oitava pregunta.-     O 2 7de novembro de 2009 con nº de rexistro de entrada  23086 
lle  pedíamos   información  de por  que se tardaba tanto  en dar  as exencións  dos 
comedores escolares, tampouco se nos respostou.

Novena pregunta.- O 3 de xullo de 2009 tamén fixemos unhas preguntas relativas 
aos colectores da rúa Anxeriz, finalmente a rúa xa se rematou, cántas illas soterradas 
de colectores de lixo ía  ter  esa remodelada rúa e se ía quedar  algún colector en 
superficie, e tamén que pasara cos contedores que tiñan pensado instalar soterrados 
e que foron tratados no expediente como melloras.

Décima pregunta.- O 13 de xaneiro de 2010 con nº de rexistro de entrada 490 lle 
pedíamos que se procedera a convocar a comisión local de seguridade para tratar 
diferentes  temas  como  desperfectos  e  roubos  que  se  estaban  dando  tanto  no 
Milladoiro coma en Bertamiráns en vehículos en garaxes comunitarios, e tampouco se 
nos respostou.

Undécima pregunta.- O 3 de marzo de 2010 pedíamos acceso ao expediente do 
Plan Integral de Accesibilidade do concello de Ames.

Duodécima pregunta.- O  18 de  marzo de  2010  lle  pedíamos  que  se  nos  fixera 
chegar  unha  copia  dese  informe que  vostede  exhibiu  dicindo  que  non  facía  falla 
someter a votación as actas dos plenos.

Decimoterceira pregunta.- A última petición de información que teño aquí é relativa 
a por que existían tres sinais de prohibición de paso aos vehículos que superaban as 
3,5 toneladas nas entradas de Barouta en Cruxeiras, esto foi o 12 de abril de 2010. 

Se necesita que lle facilite algún dato mais para tentar solventar estas pequenas eivas 
llo darei.

Toma a palabra o señor alcalde don Carlos Antonio Fernández Castro para dicir: Eu 
penso que vostede presenta tres grandes grupos de preguntas.  O primeiro grupo 
serían as que respondín  verbalmente no pleno, para a súa satisfacción ou non, pero 
como  agora  o  señor  Vicente  acaba  de  preguntar  por  un  camión  e  dinlle  unha 
explicación que lle pode satisfacer mais ou menos, pero non podo engadir moitos 
mais. Eu lembro por exemplo o dos colectores soterrados na rúa Anxeriz que dixen 
claramente no pleno que non existían colectores soterrados, que o que se chama 
colectores  soterrados  para  a  rúa  Anxeriz  son  illas  de  colectores  soterrados,  que 
ademais expliquei aquí que non van na propia rúa, porque a rúa quedou limitada a un 
único carril  de circulación,  e tamén expliquei aquí,  o lembro perfectamente, que é 
unha rúa en pendente mais ou menos pronunciada na que tecnicamente, as solucións 
que  os  expertos  fixaron,  foi  a  colocación  das  illas  de  colectores  soterrados  nas 
orellas, lembro que lles chamei así, da rúa Anxeriz, ou sexa nas transversais. Agora 
mesmo temos cando menos tres illas desas en proceso de licitación, tres ou cinco, 
porque temos un paquete de tres por  un lado e outro de dous por  outro,  e  nos 
orzamentos do concello outro paquete de tres, en total imos facer ao longo deste ano 
oito illas de colectores. Por tanto eu lembro que hai paquetes desas preguntas que 
foron respondidas,  pode gustar  mais ou menos,  parecer mais ou menos ampla a 
resposta, pero si foron respondidas.

Hai outro segundo paquete de preguntas que son peticións de acceso a documentos 
que, non sei se o sabe vostede a estas alturas, pero aos cinco días de solicitados, se 
non teñen resposta negativa se interpreta como silencio  positivo, silencio afirmativo 

señor Amor, como non veñen moitos días polo concello se lles despistan os papeis, 
ao mellor teñen ese problema.

Continúa o señor Amor: Pasa como con ese CD que estamos esperando dende hai 
dúas semanas.

Continúa o señor alcalde: Aquí os grupos que quixeron impugnar o orzamento e nos 
pediron copia do mesmo recibiron un CD que eu vin en secretaría. 

Continúa o señor  Amor: Pero eu falo do CD da variante, o problema debe ser que 
parece  ser  que  non  hai  un  equipo  de  gravación  de  Cds  nas  dependencias  de 
urbanismo, e entón...

Continúa o señor  alcalde:  Non lembro se o pediron,  pero imos ver,  señor  Amor, 
cando  non  hai  posibilidade  técnica  de  imprimir  un  plano  no  departamento  de 
urbanismo  pola  súa  dimensión  ou  non  hai  posibilidade  técnica  de  gravar  un  CD 
pagamos moitas facturas a unha copistería de Santiago de Compostela, temos aquí 
acompañándonos ao funcionario que habitualmente se ocupa de levar os planos de 
grandes dimensións a fotocopiar ou os Cds a copiar, non debe ser iso unha desculpa 
nin un problema, en calquera caso quérolle dicir que hai tres paquetes aí, e como me 
gusta  que  os  grupos  da  oposición  teñan  información  suficiente  para  que  podan 
exercer mellor as súas funcións e non se equivoquen dicindo que hai facturas sen 
pagar que xa están pagadas, etc., como empeza a contra atrás do último ano da 
lexislatura,  vou  encargar  aos  servizos  técnicos  municipais  que  fagan  un  barrido 
detallado, que miren a ver se hai, por despiste, algunha pregunta non suficientemente 
respostada ou que necesita mais información, teño a intención de chegar ao remate 
da lexislatura, a ese cuarto domingo de maio de 2011 cos deberes cumpridos tamén 
nesa materia. 

Continúa o señor Amor:

Decimocuarta pregunta.- Outra pregunta, relativa a un decreto asinado por vostede, 
o decreto 450/2010, decreto  das vacacións do persoal do concello, ¿por que non 
figuran nese decreto as vacacións do persoal de servizos económicos?

Contesta  o  señor  alcalde:  Como  vostede  sabe,  as  vacacións  do  persoal  deben 
establecerse en función das necesidades do servizo e non o servizo en relación coas 
vacacións do persoal, polo tanto dos departamentos do concello, o único que non ten 
completamente  pechado o calendario  é  o  departamento de servizos  económicos, 
toda vez que temos uns obxectivos que cumprir e temos que revisar aínda cando 
podemos  facer  os  períodos  vacacionais,  unha  vez  que  os  teñamos  estipulados 
formarán  parte  dun  novo  decreto  complementario  do  anterior.  Se  fixo  naqueles 
departamentos nos que era mais fácil facelo e aínda así saberá vostede que non é 
infrecuente que haxa algunha modificación ao longo do ano, porque cando se fai a 
previsión a principios do mes de abril se traballa cuns parámetros e ao longo do ano 
poden xurdir problemas que alteren a quenda de  vacacións, pero cando teñamos 
fechada a área económica do concello tamén serán fixadas as vacacións.

Decimoquinta pregunta.- Para rematar, unha última pregunta relacionada co decreto 
422/2010,  relacionado  cunhas  facturas  da  empresa  XXXXXX,  por  diferentes 
conceptos de prestación de servizos, hai algún reparo a algunha factura e despois se 
di da remisión ao departamento de contratación dunha providencia de Alcaldía de 
data 11 do 12 de 2009 na que se solicita o estudo da posibilidade de introducir unha 
fórmula que permita que o servizo sexa prestado a novos usuarios potenciais sen 
desatender  as  limitacións  legalmente  establecidas  pola  lexislación  de  contratos, 
pregúntolle ¿hai tomada xa algunha medida ao respecto destes servizos, hai algunha 
fórmula  xa  que  se  vaia  empregar  a  partires  de  agora  e  cal  é  ese procedemento 

administrativo do que se fala aquí para aprobar unha factura que quedou aí colgada 
nese recoñecemento?

Contesta o señor  alcalde: Mire vostede, se vira o meu correo electrónico vería que 
hoxe mesmo me chegaron, sen tempo aínda de revisalos, o borrador dos pregos de 
contratación.  Hoxe ás 12:25 da mañá o aquí  presente  señor  tesoureiro,  que leva 
contratación, dime nun correo remito pregos e expediente para a vosa valoración, e 
hoxe pola mañá levou unha copia un funcionario para entregalo no departamento de 
Cultura  e  Deportes  e  que  o  supervisen.  Se  a  fiscalización  e  a  supervisión  son 
favorables,  a  idea  é  levalos  á  Xunta  de  Goberno  Local  do  mércores  da  próxima 
semana ¿verdade que é así, señor tesoureiro? polo tanto non podo darlles resposta 
nin mais oportuna nin mais actual.

Aínda que son as doce da noite e procedería por tanto levantar a sesión, en atención 
aos dous compañeiros de corporación que teñen pedida a palabra imos estender a 
sesión para que poidan cumprimentar as súas preguntas. 

Intervén o concelleiro do grupo municipal popular don Bernardo Moar Míguez  para 
formular as seguintes preguntas:

Decimosexta pregunta.-  ¿Hai algún motivo para non repoñer os arcos das canastas 
de baloncesto das pistas polideportivas do Milladoiro?

Contesta o señor  alcalde:  Os aros repóñense e repuxéronse unha chea de veces, 
pero a realidade é que ás veces non chegan a durar nin 24 horas.

Continúa o señor Moar: Eu teño a sensación de que non é asi.

Contesta o señor alcalde: Eu teño os partes da brigada de obras do concello.

Continúa  o  señor  Moar:  Entón,  e xa que mo pon así  ¿por  que non se  estuda a 
posibilidade de pechalo pola noite?

Contesta  o  señor  alcalde:  Porque  esas  instalacións  deportivas  forman  parte  do 
proxecto de Parque  Central  do Milladoiro,  que está  pendente  de que  teñamos o 
financiamento  axeitado  para  podelo  executar,  por  tanto  facer  un  investimento  de 
peche  de  dúas  pistas  polideportivas  que  van  ser  demolidas  para  cambiar  de 
ubicación  non  tería  sentido,  máxime  nun  momento  coma  este  no  que  hai  unha 
situación  económica  na  que  o  grupo do  BNG falaba  de  recortes  importantes  na 
economía, neste momento comprenderá que non podemos facer ese despilfarro.

Continúa o señor  Moar:  Creo que non estamos falando de balar o recinto enteiro, 
senón de poñer un portal de metro e medio aproximadamente.

Contesta o señor alcalde: Iso neste momento non é economicamente rendible, sobre 
todo  porque  pretendemos  recadar  o  diñeiro  necesario  por  parte  das  empresas 
propietarias dos terreos colindantes e logo nós completar para executar o proxecto.

Decimosétima  pregunta.- Un  problema  que  xa  o  ano  pasado  se  xerou  na  rúa 
Castelao na zona das prazas de aparcamento, nas que está prohibido aparcar seguen 
aparcando os coches, obrigando aos peóns a cruzar pola estrada, con considerable 
perigo, e supoño que se deberían tomar medidas ao respecto.

Toma a palabra o señor alcalde don  Carlos Antonio Fernández Castro para dicir: 
Non me decato na rúa Castelao que prazas son.

Continúa o señor  Moar: Hai uns almacén, pasamos a pizzería e un pouco adiante, 
case ao fondo xa, hai uns almaceniños ou algo así e quedan aí dúas prazas nas que 
hai sempre dous coches alí aparcados e os peóns se teñen que meter na estrada. 
Este rogo xa o fixen o ano pasado, e creo que a perigosidade está motivando algún 
tipo de actuación ao respecto.

Continúa o señor alcalde: Revisarémolo.

Intervén o concelleiro do grupo municipal popular don  Emilio Martínez Carballeira 
para formular as seguintes preguntas:

Decimoitava pregunta.- A verdade é que xa non sei se é a sexta, sétima ou décima 
vez que lle fago estas preguntas. Non sei se ten algo vostede contra dos veciños de 
Buceleiras, hai unha pista que leva oito ou nove anos, xa co goberno do señor Astray 
estaba como está e agora levamos xa uns aniños que da auténtica pena iso.

Contesta o señor alcalde: Nada en contra dos veciños de Buceleiras, como de ningún 
outro sitio. Esa pista, que foi ampliada en anchura mediante a cesión de terreo por 
parte dun propietario, porque era un auténtico funil, está metida no Plan Especial de 
Infraestruturas Municipais da Consellería de Medio Rural, se non me equivoco, e na 
execución que está neste momento en marcha xa se encargaron de colocar o cartel 
anunciador no cruce da parte alta de Buceleiras. Nestes días están traballando e nos 
teñen comprometido que a semana que ven, o primeiro luns xa lle vai tocar, pero o 
certo  é  que  o  PEIM (Plan  Especial  de  Infraestruturas  Municipais)  leva  un  retraso 
enorme na súa execución, un retraso que non é competencia nosa, insistimos moitas 
veces pedimos que se acelerase mais, mesmo hoxe asinei un escrito para o Valedor 
do Pobo contestando sobre o saneamento en Pedras,  unha das obras que están 
precisamente metidas  dende inicios  do 2009 nese plan bianual  da Consellería  de 
Medio  Rural.  Estáse  executando  agora  porque  a  Consellería   deu  algunhas 
indicacións de que non houbera cartos no 2009 e entón facía todo no 2010, ou algo 
polo estilo, pero eu creo que esa pista podería quedar asfaltada a semana que ven.

Decimonovena pregunta.- Voume dirixir agora ao compañeiro concelleiro de Cultura 
e Deportes.

Toma a palabra o señor alcalde don  Carlos Antonio Fernández Castro para dicir: 
Por certo, agora que fala de Cultura e Deportes, tiven a oportunidade de estar o outro 
día  no  campo  de  fútbol  de  Bertamiráns  comprobando  cómo  catro  equipos  que 
estaban  alí  xogando  un  torneo,  a  un  tempo,  se  mudaban  nos  vestiarios  a  plena 
satisfacción, alternando o uso dos vestiarios, quero dicir que fixen a proba do nove, 
eu tamén apunto os seus rogos e preguntas.

Continúa  o  señor  Martínez  Carballaira: Pero  eran  equipos  de  fútbol  sete,  señor 
alcalde, estáse confundindo, aí non poden meter unha plantilla de 17 xogadores, e xa 
que tocou ese tema, o único que lle pido é que procuren cambiar os servicios  do 
lado das casetas dos árbitros, porque poden crear moitos problemas, dígollo como 
un amigo, que non quere dicir que sexa amigo seu nin vostede meu, pero dígollo de 
corazón, os servicios non poden estar ubicados entre a caseta do árbitro e a caseta 
dos xogadores, teñen que estar aparte, e quen diga o contrario non ten idea do que é 
o fútbol.

A pregunta dirixida ao compañeiro concelleiro de Cultura e Deportes  é relativa ao 
arranxo do peche da área deportiva de Costoia,  hai  sete ou oito meses.  Querido 
amigo, a alambrada está coma unha persiana. Dixeches aquí publicamente que se 
arranxaran a alambrada e o peche ¿si ou non?

Contesta o concelleiro de Cultura e Deportes don Francisco Villaverde Marcos: Si, e 
foise repasar en outubro ou novembro, lamento que haxa tantos desperfectos.

Continúa o señor Martínez Carballeira:  Pois hai que volver a reparalos, porque é 
unha pena.

Vixésima pregunta.- Dirixida ao concelleiro don Gustavo Nieto, con respecto á pista 
que vai de Lapido ao Castro, querido Gustavo ¿cando se vai arranxar iso? Non sei se 
pasades por alí algunha vez, pero deixa moito que desexar.

Vixésimoprimeira  pregunta.- Outro  tanto  do  mesmo  pasa  coa  pista  da  rúa  da 
Rosaleda.

Vixésimosegunda pregunta.- Na saída de Bertamiráns, no último edificio da pista 
que vai para Lapido, en todo o longo do edificio non hai acera, creo que vai sendo 
hora de que se lle dea unha solución.

Vixésimoterceira pregunta.- A pista da Rúa do Muíño tamén está nunhas condicións 
lamentables, ao pasar o río do Porto onde está o semáforo á dereita.

Vixésimocuarta  pregunta.- Tanto  o  lavadoiro  do  Porto  coma  o  de  Portacambre 
están mal. Un perde auga por todos lados e o outro ten o tellado desfeito dende hai  
anos.

Vixésimoquinta pregunta.- Sigo unha vez mais insistindo en que se acondicionen 
dunha  vez  a  praza de Chavián  e  o  Paseo  Fluvial,  que  eu creo que son as  dúas 
asignaturas pendentes mais importantes que ten vostede con Bertamiráns.

Vixésimosexta pregunta.- Por último, tamén me dirixo ao concelleiro Gustavo para 
preguntarlle ¿que é daquela ponte que se ía facer no río de Castrigo? ¿chegou o 
informe de  Augas  de  Galicia  ou  non  chegou? hai  un  ano  e  pico  que  iso  estaba 
pendente dun informe de Augas de Galicia ¿non?

Intervén o concelleiro de Infraestruturas e Obras, Servizos básicos, Parques e Xardíns, 
don Gustavo Nieto Santiago para dicir: Xa lle contestarei.

E  non  habendo  mais  asuntos  de  que  tratar,  o  señor  alcalde  presidente  dou  por 
rematado o acto e levantou a sesión ás vinte e catro horas e doce minutos do día 28 
de maio de 2010, de todo o que eu como secretaria certifico.

Vº Prace                                                                        A secretaria

O alcalde

